ޔައުމިއްޔާ

އިޤުތިޞާދީ ކޮމިޓީގެ 4 ވަނަ ބައްދަލުވުން. (29.03.2010)

ރިޔާސަތުން ވާހަކަދެއްކެވުން:

`. އިގުތިސާދީ ކޮމިޓީގެ މިއަދުގެ ބައްދަލުވުން ފަށައިގަންނަނީ މިނިސްޓަރ އޮފް ފިނޭންސްގެ ފަރާތުން ކުރީ ދުވަހު އަޅުގަނޑުމެން ދަންނަވާލާފައިވާ ފަދައިން ވަޑައިގެންނެވި މުޙައްމަދު އަޙްމަދު ފައިނޭންސް ކޮންޓްރޯލަރ. އާދެ، ދެން އިތުރަށް އަޅުގަނޑުމެން ކޮމިޓީގެ ބޭފުޅުންގެ ތެރެއިން އަޅުގަނޑާ އެކީގައި އިތުރު 6 މެންބަރަކު ވަޑައިގެންދެއްވާފައި ވާތީއާ އެކީގައި އަޅުގަނޑުމެން ކޯރަމު ހަމަވާތީ އަޅުގަނޑު ކުރިއަށް ގެންދަނީ. އާދެ، އެ ވަޑައިގެންނެވި ބޭފުޅުންގެ ތެރޭގައި ފުރަތަމަ ބޭފުޅަކަށް އަޅުގަނޑު ދަންނަވާލާނީ މިހާރު މިތާނގައި މިހާރު 6 ބޭފުޅުން އަޅުގަނޑާ އެކީގައި 7 ބޭފުޅުން މިހާރު ހަމަ ވެއްޖެ. އެހެންވީމާ، އަޅުގަނޑު މަސައްކަތް ފަށައިގަންނާނަން. ފުރަތަމަ އަސްލަމް.

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމް ވާހަކަދެއްކެވުން:

އާދެ، އަޅުގަނޑު ހަފުތާ ބަންދު ތެރޭގައި މި ގަވާއިދު ވެސް އިތުރަށް ބަލައިލައިފިން. އަދި މި ބިލުގައި ހުށަހެޅިފައިވާ މިވާ ބިލުގައި ވާ އެއްޗަކަށް ވެސް ބަލައިލެވިއްޖެ. އެ ގޮތުން އަޅުގަނޑަށް ފާހަގަކުރެވުނު ވާހަކަ އެއް ހަމަ މި ކޮމިޓީގައި ދެންނެވުމަށް ފަހުގައި މެނުވީ މަސައްކަތް ކުރިއަށް ގެންދިއުން ރަނގަޅު ނޫން ކަމުގައި ފެންނާތީ މި ވާހަކަ ދަންނަވާލީ. އަޅުގަނޑަށް ފެންނަނީ ޤާނޫނު ނަންބަރު 2006/3 ދައުލަތުގެ މާލިއްޔަތުގެ ޤާނޫނަށް އެއްވަނަ އިޞްލާޙު ގެނައުމުގެ ބިލަށް ދާންޖެހޭނީ މަޖިލީހުގެ ފުރަތަމަ ތާވަލަށް ކަމަށް. އެހެން ދަންނަވާލަން ޖެހެނީ 26 ވަނަ މާއްދާގައި (ހ) ގައި ބަޔާންކުރެވިފައި މި ވަނީ ފުރަތަމަ ތާވަލަކީ މަޖިލީހުގެ ތާވަލޭ. މި ތާވަލުގައި ހިމެނޭ ކަންކަމީ މުޅި މަޖިލީހުގައި ކޮމިޓީއެއްގައި ބައްދަލުވެ ތަފުސީލުކޮށް އެ މައްސަލަ ބަހުސްކުރެވިގެން ނިންމަންޖެހޭ ކަންކަމެވެ. އެ ކަންކަމަކީ ޢާއްމު ބިލުތަކާއި ގަރާރުތަކުގެ ތެރެއިން ދައުލަތުގެ މާލިއްޔަތަށް އެއިން އަސަރުކުރާނެ ނުވަތަ ޓެކުހެއް ނަގަންޖެހޭނެ ނުވަތަ ރައްޔިތުންގެ އަތުން އިތުރު ފައިސާ އެއް ނަގަންޖެހޭނެ ނުވަތަ ދައުލަތުގެ އާމުދަނީ އިތުރުވެގެންދާނެ ނުވަތަ ސީދާ ގޮތުން ނުވަތަ ނުސީދާ ގޮތުން އެއްވެސް ފައިސާ އެއް ދައުލަތުގެ މާލިއްޔަތުން ޚަރަދުވެދާނެ ނުވަތަ ވަކި ކަމަކަށް ފައިސާ ޚަރަދު ކުރުމަށް ހުއްދަ އެއް ދޭންޖެހިދާނެ ކަމެއް ހިމެނޭ މައްސަލަ އެއް ކަމުގައި ވާނަމަ އެ މައްސަލަ އެއް ހިމަނާނީ މަޖިލީހުގެ ތާވަލުގައޭ. ދެން، މި ބިލުގައި ހިމެނިގެން މި ދަނީ މި ދައުލަތުގެ ފަރާތުން އަދި ޚަރަދެއް ކުރުމެއް ނޫން ކަމުގައި ވިޔަސް ދައުލަތަށް ފައިސާ ހޯދުމުގެ ހުއްދައަކަށް އަންނަ މައްސަލައަށް ވާތީ މި ހުއްދައެއްގެ މައްސަލަ މިހާރު މި ހުއްދަ ދިނުމުގައި ޢަމަލުކުރާނެ އުސޫލަކަށް ބަދަލުގެނެވޭ މައްސަލައަށް ވާތީ އަޅުގަނޑު އެހެން ގަބޫލުކުރެވޭތީ އެ ވާހަކަ ޢިއްޒަތްތެރި ރައީސްގެ ސަމާލުކަމަށް ދަންނަވާލަން މި ފުރުޞަތުގެ ބޭނުންކުރީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ މި ތި އަޅުގަނޑަށް ވެސް އެބަ އެނގޭ. އެކަމަކު، ތި ވިދާޅުވާ ކަހަލަ އެ މާއްދާގައި އެ ބަޔާންކޮށްފައި ވާ ފަދަ ކަމެއް މީގެތޭގައި ހިމެނިފައި ނުވާތީ މިއީ އުސޫލީ މައްސަލަ އެއް ކަމަށް ވާތީ ސަރުކާރުން ޖެހިފައި އޮތް މާލިއްޔަތުގެ ޤާނޫނަކީ ދަޢުލަތުގެ މާލިއްޔަތުން މިވަގުތު އެއްވެސް ފައިސާ އެއް އުނިކުރަން ނުވަތަ ހޯދައިދޭން ކަނޑައަޅާފައިވާ މައްސަލައަކަށް ނުވާތީ މި މައްސަލަ އަޅުގަނޑަށް ވިސްނޭ ގޮތުގައި މިއީ މަޖިލީހުގެ ތާވަލުގައި ހިމެނޭނެ މައްސަލަ އެއް ކަމަށް ނުފެންނާތީ އަޅުގަނޑު ކުރިއަށް ގެންދާނެ ދަންނަވަން. އާދެ، އެ ގޮތުން މިނިސްޓަރ އޮފް ފިނޭންސްގެ ފަރާތުން ވަޑައިގެންނެވި މުޙައްމަދު އަޙްމަދަށް އަޅުގަނޑު އިޚްލާސްތެރިކަމާ އެކު ޝުކުރު ދަންނަވަމުން އަޅުގަނޑުމެން މި ކޮމިޓީން މި ބިލު ހުށަހެޅިގެން ދިޔަ ވަގުތުގައި މިތާގެ މި ކޮމިޓީގެ ބައެއް ޢިއްޒަތްތެރި މެންބަރުން ފާޅުކުރައްވާފައި ވާ ޚިޔާލަކީ މިނިސްޓަރ އޮފް ފިނޭންސުން އެ ކަމާ މެދު ވިދާޅުވާ އެއްޗެއް ބެލުން. އެހެންކަމުން މިއަދު މި ޖަލްސާގެ އެއް ގަޑިއިރު އަޅުގަނޑުމެން ހާސިލުކޮށްފައި މި ވަނީ އަޅުގަނޑުމެން މި ކޮމިޓީގައި ހިމެނިވަޑައިގަންނަވާ މެންބަރުން، ހިމެނިވަޑައިގަންނަވާ މެންބަރުން އެއްވެސް ކަހަލަ ސުވާލެއް ނުވަތަ މި ކަމާ ބެހޭ ގޮތުން މިނސިްޓަރ އޮފް ފިނޭންސުން ދެކެވަޑައިގަންނަވާ ގޮތެއް ސާފުކުރުމަށްޓަކައި އެ ބޭފުޅުން ވިދާޅުވާ އެއްޗަކަށް މަނިކުފާނަށް ދެވެން އޮތް ޖަވާބެއް ދެއްވުން. އެހެންވީމާ، އެ ގޮތުން އަޅުގަނޑު މި ކުރިއަށް ގެންދާ ވާހަކަ ދަންނަވަމުން، އާދެ ފުރަތަމަ ސާފުކޮށްލަން ބޭނުންވާ އެއްޗެއް އޮތިއްޔާ ދަންނަވާލަން. ދެން، އަޅުގަނޑުމެން ޔަގީންކުރަން އިޞްލާޙުތައް މުޙައްމަދު އަޙްމަދަށް ވެސް ނުވަތަ މިނިސްޓަރ އޮފް ފިނޭންސަށް ވެސް ލިބިވަޑައިގެންފައި ވާނެ ކަމަށް. އެހެންވީމާ، އޭގެ އަލީގައި ޢިއްޒަތްތެރި މެންބަރުން ސުވާލު ކުރެއްވުން އެދެން. (ވަގުތުކޮޅަކަށްފަހު) އާދެ އަދި ވެސް އެއް ފަހަރު އަޅުގަނޑު ދަންނަވާލަން އޮތީ. ޢިއްޒަތްތެރި މެންބަރަކު އެއްވެސް އެއްޗެއް ވިދާޅުނުވެ ހަމަހިމޭންކަމާ އެކު ތިއްބެވީ. ދެން މިއަދު މި މަޖިލީހުގައި މިއަދު މި ކޮމިޓީގައި އަޅުގަނޑު ދަންނަވާލަން އޮތީ މެންބަރުން ޚިޔާލުފާޅުކުރުއްވާފައި އޮތީ 2 ގޮތަކަށޭ. އެއް ގޮތަކީ މި އިޞްލާޙަކީ ބޭނުންތެރި އިޞްލާޙެއް ކަމަށް. ކުރު ގޮތަކަށް ދަންނަވަންޏާ. އަނެއްކާ އިޞްލާޙަކީ. އަނެއްބައި ބޭފުޅުން ޢިއްޒަތްތެރި މެންބަރުން ވާހަކަފުޅު ދައްކަވާފައި މި ވަނީ އިޞްލާޙު ގެނެސްގެން ސަރުކާރުގެ ކުންފުނިތަކަށް ނުވަތަ ސަރުކާރު ހިންގުމަށް ލިބިދާނެ ދަތިތަކެއްގެ މައްޗަށް. އެހެންވީމާ، މި 2 ގޮތަށް މި ވާހަކަ ދައްކަވާފައި ވާތީ އެ އަޅުގަނޑު ހަމަ ދަންނަވާލާނީ، ދެން، އިތުރު އެއްޗެއް ސުވާލެއް ކުރައްވާނެ ބޭފުޅަކު ނެތް ކަމަށް ވަންޏާ އަޅުގަނޑު މިނިސްޓަރ އޮފް ފިނޭންސުން ވަޑައިގެން އިންނެވި މުޙައްމަދު އަޙްމަދަށް ދަންނަވާލާނީ އެންމެ ރަނގަޅޭ ވަޑައިގަތަސް. އާދެ، އަސްލަމް އެއްޗެއް ވިދާޅުވާން އަތްޕުޅު ހިލަވާލެއްވިހެން ހީވީ. އާދެ، އެހެންވީމާ، އެއްވެސް ޢިއްޒަތްތެރި މެންބަރަކު މި ކޮމިޓީގައި ހިމެނިވަޑައިގަންނަވާ ބޭފުޅުން ވިދާޅުވި ކުރީ ދުވަހު މިނިސްޓްރީ އޮފް ފިނޭންސުން ގޮތެއް ބެލުމަށްޓަކައި އަޅުގަނޑުމެން ގެނައި މަނިކުފާނަށް އެއްޗެއް ދަންނަވައިގެން، އެ ފަރާތްޕުޅުން ފިނޭންސުން ވަޑައިގެންނެވި ބޭފުޅަކަށް. އާދެ، އަސްލަމް.

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމު ވާހަކަދެއްކެވުން:

އަޅުގަނޑުމެނަށް ލިބިފައި މިވާ އިޞްލާޙުގައި ފުރަތަމަ އިޞްލާޙު ކުރެއްވުމަށް ޢިއްޒަތްތެރި މެންބަރުން ހުށަހަޅުއްވާފައި މި ވަނީ 5 ވަނަ މާއްދާ. 5 ވަނަ މާއްދާގެ (ހ) ގައި މިހާރު ބަޔާންކުރެވިފައި ވާ ގޮތުން ދައުލަތުގެ ނަމުގައި ދަރަންޏަށް ފައިސާ ނަގަން މި ޖެހެނީ ދައުލަތުގެ މާލިއްޔަތުގެ ގަވާއިދުގައި ވާ ގޮތުގެ މަތިން. އަޅުގަނޑު ސާފުކޮށްލަން ބޭނުންވަނީ މިފަދަ ގަވާއިދަކަށް ޢަމަލުކުރެވެމުން ދޭ ތޯ އާއި އަދި މި ގަވާއިދުގެ ކޮޕީ އަޅުގަނޑުމެން ކުރީ ދުވަހުގެ ބައްދަލުވުމުގައި މެންބަރުންނަށް ހޯދުމަށް ވެސް ވާހަކަދެކެވިފައި ވާނެ. އެހެންނަމަވެސް، އޭގެ ތަފުސީލެއް ލިބިފައި ނެތުމާ އެކު އެ ގަވާއިދާ ބެހޭ ގޮތުން އަޅުގަނޑު ސުވާލަކަށް ދަންނަވާލަން ބޭނުންވަނީ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، މިއީ ކުޑަކުޑަ އިދާރީ މައްސަލަ އެއް ކަންނޭނގެ. އަޅުގަނޑުމެން ކުރީ ދުވަހު އެ ގަވާއިދު ހުރިހާ ބޭފުޅުންނަށް ޑރ. ޢަބްދުﷲ މަޢުޞޫމު ހުށަހަޅުއްވައިގެން އަޅުގަނޑުމެން އޭރު ފޮނުވާލަ ދިނުމަށް ވެސް ދެންނެވިން. އީމެއިލްކޮށްލަ ދޭން ޤާނޫނާއި ގަވާއިދު. ދެން އެހެންނަމަވެސް، މި ގަވާއިދު އަދި ފޮނުވައި ދެވިފައި ނެތް ކަމަށް އިދާރީ މޭޒުން ވިދާޅުވެއްޖެ. އެހެންވީމާ، އަޅުގަނޑަށް ހީވަނީ މި ގަވައިދު ކޮންމެހެން ބޭނުންފުޅުވާ ކަމަށް ވަންޏާ އަސްލަމަށް މިހާރު ލިބިވަޑައިގެންފައި ވާނެ ކޮޕީއެއް. އަދި އެހެން މެންބަރުންނަށ ވެސް ދެއްތޯ. އާދެ، ގަވާއިދުގައި ވާ ގޮތުގެ މަތިންނޭ ބުނީމަ އެ ގަވާއިދަކީ މިނިސްޓްރީ އޮފް ފިނޭންސް ބޭނުންވާ ގޮތަކަށް އެ ކަން ކުރައްވަނީ، އަދި އެ ސަރުކާރުގެ ބައެއް އޮފީސްތަކާ ތަންތަން ބޭނުންކުރައްވައިގެން ކަމަށް ވެދާނެ. ދެން ނޫނީވިއްޔާ މިނިސްޓަރ އޮފް ފިނޭންސަށް ފެނިވަޑައިގަންނަވާ ގޮތަކަށް ނިންމަވާފައި ކެބިނެޓަށް ގެންދަވައިގެން ގެންނެވީމަ އެ ސަރުކާރު ބޭނުންވާ ގޮތަށް ނިންމާފައި އޮންނަ ގަވާއިދެއް ޤާނޫނުތަކާ ޚިލާފު ނުވާ ކަމަށް ވަންޏާ ރައްޔިތުން މަޖިލީހަށް ގެނެސްގެ ރައްޔިތުން މަޖިލީހުގެ ކޮމިޓީން އެކަން ބަލައިގަތީމަ ޤާނޫނުއަސާސީ އާ ޤާނޫނާ ޚިލާފު ނުވާ ކަމަށް ވެއްޖިއްޔާ އެ ކަމަށް ހުއްދަ ދޭ ގޮތަށް މި އޮންނަނީ ދެއްތޯ. އެހެންވީމާ، އެއީ އެ މިންގަނޑު މި އޮންނަ ގޮތަކީ. އެހެންނަމަވެސް، އަސްލަމު ކުރައްވަން އުޅުއްވާ ސުވާލެއް ދެން އަޅުގަނޑަކަށް އިތުރަކަށް ނޭނގެ ގަވާއިދު އަޅުގަނޑުމެން ފޮނުވައި ދޭނަން ދެންނެވީ ދެން. އޮޅުމެއް އަރާވަޑައިގަތީ ތާ. ކުރިއަށް އިތުރަށް ގެންދެވެން އޮތިއްޔާ އަސްލަމު ގެންދަވަންވީ. ނޫނިއްޔާ.

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމު ވާހަކަދެއްކެވުން:

އެ ދުވަހުގެ ބައްދަލުވުމުގެ ރެކޯޑުގައި ދެންނެވިން. އަޅުގަނޑު ގަވާއިދު ބަލައިލުމަށްފަހު އެ ގަވާއިދު ވާ ކަންތަކާ ގުޅޭ ގޮތުންވެސް ސާފުކޮށްލަން ބޭނުންވެ އޭ. ދެން އެހެންނަމަވެސް، އަޅުގަނޑަށް މިއަދު ބައްދަލުވުން ފެށުނު ހިސާބުން ވެސް ކޮޕީ އެއް ލިބިފައި ނެތުމާ އެކު ގަވާއިދާ ގުޅޭ ގޮތުން އަޅުގަނޑު ކުރަން ބޭނުންވާ ސުވާލުތަކައިގެން ކުރިއަށް ދާން ދަތި ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:

ޙަޤީޤަތުގައި ޤާނޫނީ ގޮތުން ބަލާއިރު ގަވާއިދު ނެތުމުން ގަވާއިދު ހެދުމުގެ ކޮޕީ އެއް އަޅުގަނޑުމެންގެ އަތުގައި ނެތިގެންނޭ ކިޔާފައި އަޅުގަނޑުމެން ޢުޒުރުވެރި ވޭވެކަށް ނޯންނާނެ ރައްޔިތުން މަޖިލީހުގެ މެންބަރުންނަކަށް ޤާނޫނުއަސާސީ އާ ޤާނޫނާ ގަވާއިދު ނެތިގެންނޭ ވިދާޅުވެ. އެހެންނަމަވެސް، ދެން މަނިކުފާނު ހަމަ ތި ވިދާޅުވި އެއްޗަކަށް އަޅުގަނޑުވެސް ހަމަ ދަންނަވާލަން އިދާރީ ގޮތުން މި ދެވެން އޮތް އެހީތެރި ކަމެއް ދިނުމަށް އަޅުގަނޑުމެން ކުރީ ދުވަހު ވެސް ދެންނެވި އީމެއިލް ކޮށްލަ ދިނުމަށް ޤާނޫނު މި ފޮނުވައި ދެއްވާފައި އޮތް ކަމަށް ވިދާޅުވީ. ނަމަވެސް ގަވާއިދު އެ ވިދާޅުވީ އަދި ނުފޮނުވޭ ކަމަށް. ކުޑަ ހިނދުކޮޅެއްގެ ތެރޭގައި އެ ގަވާއިދު ލިބިވަޑައިގަންނަވާނެ. ދެން ކޮންމެ ގޮތަކަށް ވިޔަސް ގަވާއިދު އޮންނާނީ ސަރުކާރު ބޭނުންފުޅު ވާ ގޮތަށް އެ ހެދިފައި. ދެން، ޤާނޫނާއި ގަވާއިދާ ޚިލާފު ނުވާ، ޤާނޫނުއަސާސީ އާ ޚިލާފު ނުވާ ކަމަށް ވަންޏާ އެ ހިންގޭނެ އެހެން ކަމަށް ވަންޏާ ސަރުކާރުން ބޭނުންވާ ކުލަތަކެއް އޭގައި ޖައްސާފައި އޮންނާނީ. މީގެ މައިގަނޑު ވާހަކަ އަކީ އެހެންނޫންތޯ. އެހެންވީމާ، އެއާ ބެހޭ ގޮތުން އަޅުގަނޑަށް ހީވަނީ ތަފުސީލުކޮށް އެނގިވަޑައި ނުގަތަސް މަނިކުފާނު ކުރައްވަން ބޭނުންފުޅުވާ ޢިއްޒަތްތެރި މެންބަރު ކުރައްވަން ބޭނުންފުޅުވާ އިތުރު ސުވާލެއް އޮތިއްޔާ ލިބިދާނެ ކަންނޭނގެ. މިހާރު ގަވާއިދު އެބަ ގެނޭ. އެހެން ޢިއްޒަތްތެރި މެންބަރަކު އެއްޗެއް ވިދާޅުވާން އެބަ އޮތްތޯ. (ވަގުތުކޮޅަކަށްފަހު) އާދެ، އެހެން އެއްވެސް ޢިއްޒަތްތެރި މެންބަރަކު އެއްޗެއް ވިދާޅުވާން ބޭނުންފުޅު ކަމަކަށް އަޅުގަނޑަކަށް އިޝާރާތެއް ނުލިބުނު. އާދެ، އީވާ ޢަބްދުﷲ.

ގަލޮޅު އުތުރު ދާއިރާގެ މެންބަރު އީވާ އަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ފިނޭންސް މިނިސްޓްރީން ވަޑައްިގެންނެވި ބޭފުޅާ އަށް އަޅުގަނޑު ވަރަށް ޖުމުލަ ސުވާލެއް އަޅުގަނޑު ދަންނަވާލަން ބޭނުމީ. އެއީ މި އިޞްލާޙާ އެކު މި ބަދަލު ގެނެސްފިއްޔާ ތި ބޭފުޅުންގެ މަސައްކަތަށް އަނެއްހެން އެންޓިސިޕޭޓް ކުރެވޭނެ ކަހަލަ ބަދަލުތަކެއް ކޮށްމެވެސް ވަރަކަށް ޖުމުލަކޮށް ވިދާޅުވެ ދެއްވަ ފާނަންތޯއޭ. ތި ބޭފުޅުންނަށް އަޅުގަނޑަށް ހީވަނީ އިޞްލާޙު ވެސް ކޮންމެވެސް ވަރަކަށް ބައްލަވާލައްވާފައި ކަންނޭނގެ އޮންނާނީ. ދެއްތޯ. އާދެ، ޝުކުރިއްޔާ. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސަލް ކޮންޓްރޯލަރ މުޙައްމަދު އަޙްމަދު ވާހަކަދެއްކެވުން:

އަޅުގަނޑު ބަލައިލިން މި އިޞްލާޙު. މި އިޞްލާޙު މި އޮތް ގޮތަށް ގެންނަން ބޭނުންތޯ ނޫންތޯ. އެ ސުވާލަކީ ދެން ތި ބޭފުޅުން އަޅުގަނޑާ ފަރސަނަލީ ކުރައްވާނެ ސުވާލެއް ނޫންކަން އަޅުގަނޑަށް އެނގޭ. އެނގުނެއް ކަމަކު، އަމިއްލަ ފަރުދެއްގެ ގޮތުން ވެސް މިއާ ދޭތެރޭ ދެކޭ ގޮތަށް އޮވެދާނެ ދެއްތޯ. މި މިހާރު މި ހުށަހެޅިފައި މިއޮތް އިޞްލާޙު މި އޮތް ގޮތަށް ގެނައުމަކީ އިދާރީ ގޮތުން ދައުލަތް ހިންގަން ތިބި ބަޔަކަށް ވަރަށް ބޮޑު ދަތިތަކެއް ނޫނީ ގޮންޖެހުންތަކެއް ދިމާވެދާނެ ކަމެއް. އެހެންވީމާ، މި އިޞްލާޙު މި ގޮތަށް ނުގެންނެވި ނަމަވެސް މި ބޭނުން ފުދޭނެ ކިތަންމެ ގޮތްތަކެއް އެބަ އޮތް. މިހާރު އެ އިޞްލާޙު ޑްރާފްޓު ކުރެވިފައި އެ އޮތް ގޮތުން އަޅުގަނޑު މިގޮތަށް މި އިޞްލާޙައިގެން ކުރިއަށް ގެންދަން ބޭނުންފުޅިއްޔާ ވެސް ތި ބޭފުޅުންނަށް އަޅުގަނޑުގެ ފަރާތުން ދަންނަވާލަން ބޭނުން ބައެއް ކަހަލަ ކަންތައްތައް އެބަހުރި. އެއީ ސަރުކާރުގެ ހުދޫދުން ބޭރުވާ ބައެއް ކަހަލަ ކަންތައްތައް ވެސް އެބަހުރި މީގެތެރޭގައި. މި ޑްރާފްޓުގައި ހިމެނިފައި. އެހެންވީމާ، މިނިސްޓްރީ އޮފް ފިނޭންސުން ޖުމުލަ ގޮތެއްގައި ޕްރިފަރަބަލް ކަމެއް ނޫން މި އިޞްލާޙު މި އޮތް ގޮތަށް ކުރިއަށް ގެންދަވައިގެން މި ގޮތަށް ފާސްކުރެއްވުމަކީ. އެހެންނެއް ނޫން ފިސްކަލް ޑިސިޕްލިން، މާފު ކުރައްވާ. އަޅުގަނޑަށް ތިޔަ ބޭފުޅުންނަށް ދާއިރާ އިން ބޭރުގެ ޖުމުލައެއް ހިގައްޖެއްޔާ އަޅުގަނޑަށް މާފުކުރެއްވުން އެދެން. އެހެންވީމާ، މި އިޞްލާޙުގެ މަޤުޞަދަކީ ފިސްކަލް ޑިސިޕްލިން ގެންނެވުން ކަމުގައި ވަންޏާ ފިސްކަލް ރެސްޕޮންސިބިލިޓީ ޤާނޫނެއްގެ ތެރެއިން އެކަން ގެންނެވުމުން އަޅުގަނޑަށް ހީވަނީ މާ ފުރިހަމަވެފައި އެކަން މާ ރަނގަޅަށް އޭގެ ބޭނުން ފުދޭ ގޮތަށް ކުރެއްވިދާނެހެން. ދެން އަޅުގަނޑަށް އެހެން ފަހަރެއްގައި ފުރުޞަތެއް ލިބިއްޖެއްޔާ އަޅުގަނޑު ފާހަގަކޮށްފައި ހުރި ނުކުތާތައް ދަންނަވާލަފާނަން. މި ވަގުތަކީ އަޅުގަނޑަކަށް ހިއެއް ނުވޭ، އަޅުގަނޑަށް އެ ފުރުޞަތު އޮތް ވަގުތެއް ހެންނެއް. 

ރިޔާސަތުން ވާހަކަދެއްކެވުން: 

މި ޤާނޫނާ ބެހޭ ގޮތުން ޖުމްލަކޮށް މިނިސްޓަރ އޮފް ފިނޭންސް ވިދާޅުވަން ބޭނުންފުޅު ވާ އެއްޗެއް ހޯދާލުމަށް އަޅުގަނޑުމެން މި ގެނައީ މެންބަރުންގެ އެދުމުގެ މަތިން. އަޅުގަނޑުމެން ކުރީ ދުވަހުގެ މީޓިން އިން ނިންމާފައި އޮތީ. އެހެންވީމާ، މިނިސްޓަރ އޮފް ފިނޭންސް ދެކޭ ގޮތް ވިދާޅުވެ ދެއްވުމުގެ މައްސަލަ އެއް ނެތް އިނގޭތޯ އަޅުގަނޑުގެ. ރެކޯޑަށް އަޅުގަނޑުމެންގެ ޔައުމިއްޔާ އަށް ނަގާ ނޯޓުކޮށްލެވިދާނެ. އާދެ، އޭގެކުރީގައި އަޅުގަނޑު ޢަލީ ސަލީމަށް ފުރުޞަތެއް އަރުވާފައި ނަންގަނެލާނަން.

ފުނަދޫ ދާއިރާގެ މެންބަރު ޢަލީ ސަލީމު ވާހަކަދެއްކެވުން:  

އަޅުގަނޑު އަނެއްހެން ސުވާލެއްގެ ތެރެއަށް ދާން މިހުރީ ދެކެވޭ ވާހަކައެއްގެ މައްޗަށް ބިނާކޮށް އިނގޭތޯ. އެ ފަރާތުން އަރުވާ މަޢުލޫމާތެއްގެ މައްޗަށް ބިނާކޮށް. ދެންމެ ވާހަކަފުޅުގައި އީވާ ކުރެއްވި ސުވާލާ ގުޅިގެން ކޮންމެވެސް ވަރަކަށް ވިދާޅުވެއްޖެ ދައުލަތް ހިންގާ ބަޔަކަށް ވަރަށް ބޮޑަށް ދަތިވެދާނެއޭ މި ގޮތަށް ފާސްވެއްޖިއްޔާ. ދެން އަޅުގަނޑުގެ އަސްލު ސުވާލަކީ، އަޅުގަނޑުމެން ވިސްނަންޖެހޭނެ ދައުލަތަށް ވެސް އަދި ޤައުމީ މަޞްލަޙަތާއި މި ޤައުމުގެ ތަރިކަ އާ މާލީ ކަންތައްތައް ވީހާވެސް ހަރުދަނާ ގޮތެއްގައި ގެންދިއުމަށް ވެސް. އެހެންވީމާ، އަޅުގަނޑުގެ ވިސްނުން މި ހުރީ ދައުލަތަށް އުނދަގޫވާ އޭންގަލަކުން ނެއް ނޫން. ކަމެއް ހަރުދަނާކޮށް ކުރުމުގައި އަޅުގަނޑު ދެކޭގޮތުގައި ގިނަ ކަންތައްތަކެއް ފައިސާތަކެއް ވެސް ޚަރަދުވާނެ. ގިނަ ބައެއްގެ މަސައްކަތްތަކެއް ވެސް އޭގައި އެކުލެވިގެންވާނެ. އެއްވެސް ޤާނޫނެއް ނެތި އެއްވެސް އުސޫލެއް ނެތި އޮވެއްޖެ ކަމަށް ވަންޏާ އަދި މާ ފަސޭހަވާނެ. އެއްވެސް ޚަރަދެއް ވެސް ނުދާނެ، ވަގުތެއް ވެސް ނުދާނެ، އުނދަގުލެއް ވެސް ނުވާނެ. އަޅުގަނޑުގެ ޕޮއިންޓަކީ ދައުލަތުގެ މުދަލާ ފައިސާ ބެލެހެއްޓުމުގައި އަދި ދައުލަތަށް ފައިސާ ހޯދުމުގައި ވެސް މި ހުރިހާ ކަންކަމެއްގެ މާލީ ކަންކަމެއްގައި މި އިޞްލާޙު ގެނައުމުގެ ސަބަބުން ވާހަކަ އަކީ މިހާރަށްވުރެ ހަރުދަނާކޮށް ދެފުށް ފެންނަ ގޮތެއްގައި އަދި ގިނަ ބަޔަކު ބައިވެރިވެގެން ކަންކަން ކުރުމަށް މަގުފަހިވާނެތޯ. 
ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ. އާދެ، މުޙައްމަދު އަޙުމަދު މިނިސްޓްރީ އޮފް ފިނޭންސް އިން ފެނިވަޑައިގަންނަވާ ދެންމެއަކު ވިދާޅުވި ޕޮއިންޓުތަކަށް ޖަވާބެއް ދެއްވާފައި ޢަލީ ސަލީމް އެ ކުރެއްވި ސުވާލަށް އެއްޗެއް ވިދާޅުވަން ކުރިއަށް ގެންގޮސްދެއްވުން އެދެން. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސް ކޮންޓްރޯލަރ މުޙައްމަދު އަޙުމަދު ވާހަކަދެއްކެވުން: 

މީގައި އަޅުގަނޑަށް ރަނގަޅީ މިއިން ފައިދާ އެއް ޕްރޯސް އެންޑް ކޯންސް އެ ބަހުސްގެ ތެރެއަށް އަޅުގަނޑު ނުވައްދަވާ އޭގެ ޓެކްނިކަލް ސައިޑުން އަޅުގަނޑަށް ކޮންޓްރިބިއުޓު ކުރެވޭ ކޮންޓްރިބިއުޝަނެއް ތި ބޭފުޅުން ގަބޫލުކުރެއްވިއްޔާ. މިހާރު މި ޤާނޫނު މި އިޞްލާޙު މިވަގުތަށް ޑްރާފްޓު ކުރެވިފައި އޮތްގޮތަށް ބެލުމުގެ ކުރީގައި މި ލިމިޓޭޝަންސް މިހާރު ޢަމަލުކުރެވެމުން ދާ ޤާނޫނުގައި ވެސް އެބަ އޮތް، 5 ވަނަ މާއްދާގައި ފުދޭވަރަކަށް ދާއިރާތަކެއް ކަނޑައެޅިފައި ހުރީ. ދެން އެ ދާއިރާތަކުގެ ތެރޭގައި ނޫނީ އެ ކަނޑައެޅިފައި ހުރި ދާއިރާއެއްގައި ދޫމަޅި އެއް ނޫނިއްޔާ އެ ދާއިރާގައި ކަންތައްތައް ކޮންޓްރޯލް ކުރައްވަން ބޭނުންފުޅުވާ މިންވަރަށް އެ ކަންތައް ކޮންޓްރޯލް ނުކުރެވޭ ކަމަށް ފެނިވަޑައިގަންނަވާތީ ކަންނޭނގެ މި އިޞްލާޙެއް މި ގޮތަށް ހުށަހެޅުއްވުމުގެ މައިގަނޑު މަގުސަދަކަށްވެފައި މި އޮތީ. ދެން މި އިޞްލާޙެއް ހުށަހެޅުއްވި ބޭބޭފުޅުން ދެކެވަޑައިގަންނަވާ ގޮތް. އެއާ ދޭތެރޭ އަޅުގަނޑުގެ ވިއު ޕޮއިންޓެއް ނެތް. އެކަމަކު، މިހާރު މި ހުށަހެޅިފައި އޮތް އިޞްލާޙު އޮތް ގޮތުން ވެއްޖިއްޔާ ފުރަތަމަ 5 ވަނަ މާއްދާގެ (ހ) ގައި މި އިންނަނީ އެހެން ޤާނޫނެއްގައި އެހެން ގޮތަކަށް ބަޔާންކޮށްފައި އޮތްކަމުގައި ވީ ނަމަވެސް. އެހެންވީމާ، މިހާރު މި މުޅި ޤާނޫނު ފޮތުގައި ހުރި ހުރިހާ ޤާނޫނުތަކަށް ގެނެވޭ ލިމިޓޭޝަނެއް މި ފާސްކުރަން މި އިޞްލާޙުގައި ހުށަހެޅިފައި މި އޮތީ. އެހެންވީމާ، މިއިން އަސްލު ކަނޑައެޅޭ ހުދޫދާ މިއިން ކޮންޓްރޯލް ކުރެވޭ ލިމިޓޭޝަންސް އެއީ ވަރަށް ފުޅާ ދާއިރާއެއްގައި މީގެ ލިމިޓޭޝަންސް އެޕްލައި ކުރެވިދާނެ ކަމެއް. އެހެންވީމާ، މިއާ ދޭތެރޭގައި ވަރަށް ފުރިހަމަކޮށް އަޅުގަނޑަށް އިނގޭ ތި ބޭފުޅުން ވިސްނަވާނެކަން ވެސް. ދެން އަޅުގަނޑު ހަމަ ދަންނަވާލާ އެއްޗެއް މި ފުރުޞަތު ލިބުނީމަ ދަންނަވާލަނީ. މިއާ ދޭތެރޭގައި އަޅުގަނޑުމެން ވަރަށް ފުރިހަމަކޮށް ވިސްނާލަންޖެހޭ ގޮތަކަށް ކަންނޭނގެ ގެނެވިފައި މި އޮތީ. އަދި މިއޮތީ އެއްވެސް ލޯނެއް ނަގަންވާނީ ނުވަތަ ދަރަންޏަށް އެއްވެސް ފައިސާ އެއް ނަގަންވާނީ. މި މާއްދާގެ (ހ) މި ގޮތަށް ގެނެވިފައި އޮތްއިރު ވެސް މި މަޖިލީހުން، ރައްޔިތުންގެ މަޖިލީހުން ކޮންމެ އަހަރަކު އެއްފަހަރު ދައުލަތް ހިންގުމަށް ކަނޑައަޅުއްވާ ކަނޑައެޅުއްވުމެއް އެ ދެން ޤާނޫނެއްގެ ސިފައިގައި އެހެން ތަންތާނގައި ބައެއް ތަންތާނގައި އެ ފާސްވެގެންދަނީ. ދެން ކޮންމެ ގޮތެއް ވިޔަސް ބަޖެޓުގެ ނަމުގައި ދައުލަތުގެ ބަޖެޓް އެބަ ފާސްކުރައްވާ. އެހެންވީމާ، ބަޖެޓުގައި ވަކި ގޮތަކަށް ކަނޑައަޅުއްވާފައި ރައްޔިތުންގެ މަޖިލީހުން އެ ދިރާސާ ކުރައްވަން ވާ ވަރަކަށް ދިރާސާ ކުރައްވާފައި އޮންނަ ކަންތައްތަކަށް ވެސް މި ޤާނޫނުގައި މިހާރު މި ގެނެވޭ އިޞްލާޙު މިގޮތަށް ގެނެވިއްޖިއްޔާ ކޮންމެ ފަހަރަކު މަޖިލީހަށް އަންނަންޖެހުމުގެ ފުރުޞަތު ހުޅުވިގެން ހިނގައިދާނެ. އެހެންވީމަ، މިކަހަލަ ވަރަށް ފުދޭވަރަކަށް ދަތިވެދާނެ ކަންތައްތަކެއް މީގެ ތެރޭގައި ހިމެނޭތީވެ، އަޅުގަނޑު ހަމަ މި ދަންނަވާލީ މި ޑްރާފްޓު ކުރެވިފައި އޮތް ގޮތަށް މި އިޞްލާޙު ހުށަހެޅިއްޖިއްޔާ އިދާރީ ގޮތުން އެޑްމިނިސްޓްރޭޝަނާ ހަވާލުވެގެން ތިބި ބަޔަކަށް ދައުލަތް ހިންގުމުގައި ފުދޭވަރެއްގެ ގޮންޖެހުންތަކަކާ ކުރިމަތިލުމުގެ ފުރުޞަތު އޮތް ވާހަކަ. 

ރިޔާސަތުން ވާހަކަދެއްކެވުން: 

އާދެ، ގުޅޭ ސުވާލަކަށް އަލީ ސަލީމަށް ފުރުޞަތު އަރުވާފައި އިބްރާހީމް ރަޝީދަށް. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން: 

އަޅުގަނޑުގެ މި އަސްލުގައި ދެން އަޅުގަނޑަށް ވެސް ގަބޫލުކުރެވޭ މަނިކުފާނު ހުންނެވި މަޤާމުގެ ގޮތުން މަނިކުފާނު އަބަދުވެސް ދަތުރުކުރެއްވެވޭނީ ހަމަ ޙަޤީޤަތުގައި މިއިން ދިމާވާނެ ގޮންޖެހުންތަކަށް. އެ ކަމަށް އަޅުގަނޑު އިޙުތިރާމު ވެސް ކުރަން އިނގޭތޯ. އެއީ ޝައްކެއް ވެސް އޮތް ކަމެއް ނޫން. އަޅުގަނޑުގެ ޝައުޤުވެރިކަން ހަމަ މި ހުރީ މި އިޞްލާޙު މިވަގުތަށް މި ފާސްވެއްޖެ ކަމަށް ވަންޏާ ކޮން ކަހަލަ ޙިމާޔަތްތަކެއްތޯ ލިބޭނީ، ކޮން ކަހަލަ ހަރުދަނާ ކަމެއްތޯ އަންނާނީ. ހަމަ މި އޭންގަލުން އަސްލުގައި ހަމަ ފިނޭންސް މިނިސްޓްރީގެ އަސްލުގައި ވިސްނުމެއް ބެލުން ޙަޤީޤަތުގައި. ދެން ދެންމެގައި ދެވަނަ ފުރުޞަތަކަށް މި އެދެންޖެހުނީ ދެންމެގައި ވާހަކަފުޅުގައި ފާހަގަކުރައްވައިފި ދުނިޔޭގެ އެހެން ޤައުމުތަކުގައި ބަޖެޓަކީ ވެސް ޤާނޫނެއްގެ ގޮތުގައި ފާސްވެގެން ދާ އެއްޗެއް ކަމުގައި ވިދާޅުވެއްޖެ. އަޅުގަނޑު ހަމަ ދަންނަވާލަން ބޭނުންވަނީ، ފިނޭންސް މިނިސްޓްރީ އަށް އަޅުގަނޑުމެންގެ އެ ފުރިހަމަ ކަމެއް ވެސް ނެތޭ. ޤާނޫނެއްގެ ގޮތުގައި ފާސްވެގެން ދާ ބަޖެޓެއް ވެސް ނުވަތަ އެ އުސޫލެއް ވެސް ނެތޭ އަޅުގަނޑުމެންގެ ތެރޭގައި. ނެތުމުގެ ސަބަބުން އެނގިވަޑައިގަންނަވާނެ މަނިކުފާނަށް ވެސް ހަމަ މި ބަޖެޓު ތަންފީޛު ކުރުމުގައި ހުރި މައްސަލަތައް ވެސް. އެހެންވީމަ، އެހުރިހާ ކަންކަމެއް އެހެން ހުރިއިރުގައި މި މާޙައުލަށް މިއަދުގެ ހާލަތަށް ބަލާއިރުގައި އަޅުގަނޑު ދެކޭގޮތުގައި ހަމަ މި އިޞްލާޙު އެބަޖެހޭ، ކޮންމެވެސް ކަހަލަ އިޞްލާޙުތަކެއް އެބަ އަންނަންޖެހޭ ކޮންމެވެސް ވަރެއްގެ. އެއީ ދެންމެ ތި ވިދާޅުވިހެން ބަޖެޓު ފާސްކުރުމުގައި ވެސް ހަމަ އެނގިވަޑައިގަންނަވާނެ އެއީ ފާސްކުރާ އެއްޗެއް. ހަމަ ކުރީގައި ވެސް މިހާރު ވެސް ހަމަ އެއް މަސްގަނޑެއް އެއިން މި މޮޑެނީ. އެހެންވީމާ، އަޅުގަނޑު ހަމަ އެ ކުރީގައި ކުރި ސުވާލަށް ޖަވާބު އެހާ ފުރިހަމަކޮށް ނުލިބޭތީ ހަމަ ހިތަށްއެރީ އަދިވެސް ހަމަ ދަންނަވާލާނަމޭ އަޅުގަނޑުގެ އޭންގަލުން ހަމަ އެއްޗެކޭ ކޮންމެވެސް ވަރެއްގެ މަޢުލޫމާތުކޮޅެއް ލިބިދާނެތޯ ހަމަ. ކޮން ކަހަލަ ހަރުދަނާ ކަމެއްތޯ އަންނާނީ ދެ ފުށް ފެނުމާ، ކަންކަން ހަމަޖެއްސުމުގައި ވާހަކައަކީ ހިމާޔަތްތެރިކަން ލިބުމުގައި ހަމަ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އިބްރާހީމް ރަޝީދު އެއްޗެއް ވިދާޅުވީމަތޯ. އޭގެ ފަހުން އަޅުގަނޑު... 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން: 

އަޙުމަދު މުޙައްމަދު ވިދާޅުވި އެއްޗަކާ ގުޅިގެން އަޅުގަނޑު ހަމަ އުފެދޭ ސުވާލެއް އިނގޭތޯ. ދައުލަތުގެ ކުންފުންޏެކޭ މީގައި ބަޔާންކޮށްފައި މި އޮންނަނީ 1 ވަނަ މާއްދާގައި. ދައުލަތުގެ ކުންފުނީގެ ތެރޭގައި ހިމެނޭ ހިއްސާވާ ކުންފުނިތައް ދިވެހި ދައުލަތް ހިއްސާ، އޮޑިޓަރ ޖެނެރަލް އޮޑިޓު ކުރަންޖެހޭ ކުންފުނިތައް ވެސް އެބަހުރި ކުންފުނިތައް. މިސާލަކަށް، އެސް.ޓީ.އޯ އާ ގުޅިގެން އެފިލިއޭޓު ވެގެން ހިންގާ އެހެން ކުންފުނިތައް. އެ ދައުލަތުގެ ކުންފުންޏެއް މި މާނަކުރެވޭ ގޮތް މީގައި މާނަކުރާނެ ގޮތެއް މި އިޞްލާޙުވެގެންދާއިރު މީގައި މާނަކުރެވޭނެ ގޮތެއް. އެއީ ދައުލަތް ހިންގާއިރު ދައުލަތުގައި ހިމެނޭ ދައުލަތުގެ ކުންފުނިތައް މިހާރު ވަކިވަކި ޕްރައިވެޓް ކުންފުނިތަކާ ގުޅިގެން އެބަ ހިންގާ. އެހެންވީމާ، އެ ވިސްނުން ވިސްނައިގެން އަޅުގަނޑަށް ހީވަނީ މުޙައްމަދު އަޙުމަދު ވިދާޅުވިހެން އެ ރާއްޖޭގެ އިޤުތިޞާދު ސްލޯވެގެން ދާ ލަސްވެގެންދާނެ ކަމެއްހެން އަޅުގަނޑަށް ވެސް ހީވަނީ އިޤުތިޞާދަށް. އެއީ ކޮންމެހެނެއް ވިޔަސް މިސާލަކަށް، ތިލަފުށީގައި މިހާރު ހިންގާ ގިނަ ކުންފުނިތައް ވެސް އެ ހުންނަނީ މިސާލަކަށް ސިމެންތި ޓިނު، މި ކުންފުނިތައް ވެސް މި ހުންނަނީ ސަރުކާރު ހިއްސާ ވެގެން އެސް.ޓީ.އޯ ގެ ދަށުން ހިންގާ ކުންފުނި ކުންފުނި. މިވެސް މި ފްލޯރގައި ވަކި ހިސާބަކުން ދައުލަތުގެ ކުންފުންޏެއްގެ ގޮތަށް އޮޑިޓަރ ޖެނެރަލް އޮޑިޓު ކުރަންޖެހޭ ކުންފުންޏެއްގެ ގޮތަށް މާނަ ނަގައިފި ކަމަށް ވަނީ ނަމަ މި ދިވެހިރާއްޖޭގެ އިޤުތިޞާދު ހަމަ ހުއްޓިގެންދާނެ. އެއީ ރައްޔިތުންގެ މަޖިލީހުން މިހާރު ނެތް މީގައި އަހަރެމެންނަކަށް ޔަޤީން ކަމެއް ނޯވޭ އެ އަންނަ އެއްޗެއް ދުވަހުން އެދުވަހަށް ފާސްވެގެންދާނެ ކަމެއް. އެހެންވީމާ، އަޅުގަނޑު ވެސް ކަންބޮޑުވޭ. އެހެންވީމާ، މި މާނަކުރާ ގޮތެއް އަޅުގަނޑު ބޭނުންވަނީ. ކޮން ގޮތަކަށްތޯއޭ އަޅުގަނޑުމެން މާނަކުރަންވީ. ދިވެހި ދައުލަތުގެ ކުންފުނި. ދިވެހި ދައުލަތް. ދިވެހި ދައުލަތުގެ ކުންފުންޏެއްގައި ދިވެހި ހިއްސާވާ ކުންފުނި ކަމަށް ވަނީ ނަމަ ދިވެހި ދައުލަތުން އެ އޮޑިޓުކޮށް އޮޑިޓަރ ޖެނެރަލް ބަލަހައްޓަންޖެހޭ ތަނެއް އެއީ. އޮޑިޓު ވެސް ކުރެވެންޖެހޭނެ ތަނެއް އެއީ އޮޑިޓަރ ޖެނެރަލްގެ ބެލުމުގެ ދަށުން. އެހެންވީމާ، ކިހިނެއްތޯއޭ މި ނިމިގެންދާއިރު އަޅުގަނޑުމެން މީތި މާނަކޮށްފައި ބާއްވާނީ. އެއީ އަޅުގަނޑުގެ ސުވާލު. ކިހިނެއްތޯއޭ. އެ ފަރާތުގެ ލަފަ އެއް އަޅުގަނޑު ބޭނުން ވަނީ. ކޮން ގޮތަކަށް މާނަ. މިހާރު ދިވެހި ދައުލަތުގެ ކުންފުންޏެއް ސައްތައިން ސައްތަ. މިސާލަކަށް، އެމް.ޓީ.ޑީ.ސީ ރައްޔިތުންނާ ގުޅިގެން. ދެން އެމް.ޓީ.ޑީ.ސީ މިސާލަކަށް، އޭތި އެހެން ބަޔަކަށް ގްރޫޕް ކުރީ އެފިލިއޭޓު ވެގެން. އެހެން ގްރޫޕުކޮށްފި ކަމަށް ވަންޏާ ދެން އަންނާނީ ކޮން ހާލަތަކަށްތޯ. އެހެންވީމާ، ތި ފަރާތުގެ ލަފައެއް އަޅުގަނޑު ބޭނުންވަނީ. ދިވެހި ދައުލަތުގެ ކުންފުނި ސައްތައިން ސައްތަ ކުންފުނީގައި ހުރީ އެފިލިއޭޓު ވެގެން އިންކޯޕަރޭޓު ކޮށްފައި ހުރި ކުންފުނިތައް އެބަހުރި. އެހެންވީމާ، ތި ފަރާތުގެ ލަފަ އެއް އަޅުގަނޑު ބޭނުން ވަނީ. 

ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ. އާދެ، މުޙައްމަދު އަޙުމަދު ޖަވާބެއް ދެއްވާ. ދެ ބޭފުޅުންގެ ސުވާލަށްފަހު އޭގެ ފަހުން އަސްލަމަށް އަޅުގަނޑު ފުރުޞަތު އަރުވާނަން. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސް ކޮންޓްރޯލަރ މުޙައްމަދު އަޙުމަދު ވާހަކަދެއްކެވުން: 

ދައުލަތުގެ ކުންފުނިތަކުގެ ކަންތަކުގައި އަޅުގަނޑު ތި ވިދާޅުވި އެއްޗަކަށް ހަމަ ސީދާ ޖަވާބެއް ދޭން އަޅުގަނޑަށް ކުޑަކޮށް ދަތިވާތީ އާ އެއްކޮށް އަޅުގަނޑު އެހެން މަޢުލޫމާތެއް މި ތަނަށް ތި ބޭފުޅުންނަށް ހުށަހަޅާލަންތޯ. މާލިއްޔަތުގެ ޤާނޫނާއި އޮޑިޓު ޤާނޫނާ އެއްކޮށް ޑްރާފްޓުކުރެވިގެން އައި 3 ވަނަ ޤާނޫނެއް، ބިލެއް. އެއަށް ކިޔަނީ ދައުލަތުގެ ވިޔަފާރި ތަންތަނުގެ ޒިންމާގެ ބިލު. މި ބިލު ރައްޔިތުންގެ މަޖިލީހާ ހަމައަކަށް އައިސްފައި އަދި އެއް ނެތް. އެ ބިލު ޤާނޫނަކަށް ވެގެން ދިޔަނަމަ ތި ވިދާޅުވާ ދައުލަތުގެ ކުންފުނިތަކުގެ ބަޔަށް ވަރަށް ފުރިހަމަކޮށް އޮތީހީ އެޑްރެސް ކުރެވިފައި. މިހާރު އެ ޤާނޫނު އެ ގޮތަށް އެ ބިލު ރައްޔިތުންގެ މަޖިލީހާ ހަމައަށް އަދި ނައިސް އޮތުމުގެ ނަތީޖާ ކަންނޭނގެ ތި ވިދާޅުވާ ދައުލަތުގެ ކުންފުނިތަކުގެ ވާހަކައިގައި ސުވާލު އުފެދި އެ ދައުލަތުގެ ކުންފުނިތަކުގެ ބައި ފުރިހަމަ ނުވެގެން އުޅޭ މައްސަލަ އަކީ. ދެން ދައުލަތުގެ ކުންފުނިތަކަކީ އަޅުގަނޑަށް ވެސް އެހެން ދަންނަވަން ވަރަށް ދަތިކަމެއް ދައުލަތުން ހިއްސާ އޮންނާނީ ދެއްތޯ ކުންފުނިތަކުގެ. ކުންފުނިތަކަކީ އޭގެ ޒާތުގައި އަމިއްލަ ޝަޚުޞްތަކެއް. އެހެންވީމާ، ދައުލަތުގެ ކުންފުނި ދައުލަތުގެ ކުންފުންޏަކަށް ވަނީ ޖެނެރަލީ ކުންފުންޏެއްގެ އޯނަރޝިޕް މި ލިބެނީ މެޖޯރިޓީ ނޫނީ ކޮންޓްރޯލިންގ ޝެއަރ އެއް ލިބުނީމަ. ދެން އެ ހައިސިއްޔަތުން ކަންނޭނގެ ދައުލަތުގެ ކުންފުނި ދައުލަތުގެ ކުންފުންޏަކަށް ވެގެންދާނީ. ދެން އަޅުގަނޑު އަނެއް ސުވާލަށް އެނބުރިލާނަން. ކޮން ކަހަލަ ހަރުދަނާ ކަމެއްތޯ މިއިން ލިބޭނީ. މިއިން ލިބިދާނެ ހަރުދަނާ ކަމެއް ކަމަށް އަޅުގަނޑަށް ވިސްނެނީ މިހާރުގެ ޤާނޫނުގައި އެ ފަސްވަނަ މާއްދާ އޮތް ގޮތުން އެއިން ކަވަރ ނުކުރެވޭ ކަންތައްތައް ކަވަރކުރުމުގެ ފުރުޞަތެއް މީގައި ޚާއްޞަ އޮވެދާނެ. އާދެ، ހާސިލުވެގެން ވެސް ހިނގައިދާނެ. އެކަމަކު، މިހާރު މި ޤާނޫނު މި އިޞްލާޙު ޑްރާފްޓު ކުރެވިފައި އޮތް ގޮތުން ވިއްޔާ ގައިމު އަޅުގަނޑު މައިގަނޑު ގޮތެއްގައި ފާހަގަކުރާ ތިންހަތަރު ނުކުތާ އެއް އެބަ އޮތް. އެ ކަންތައްތައް ތި ބޭފުޅުންނަށް ދަންނަވާލާނެ ފުރުޞަތެއް ލިބިއްޖިއްޔާ އަޅުގަނޑު އެ ވާހަކަ ވެސް ދަންނަވާލާނަން. 

ރިޔާސަތުން ވާހަކަދެއްކެވުން: 

އާދެ، އިބްރާހީމް ރަޝީދު އެއްޗެއް ވިދާޅުވަންތޯ. ގުޅޭ ސުވާލެއް. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން: 

އަޅުގަނޑު މިހެން މި ދަންނަވަނީ ދިވެހި ދައުލަތުގެ ކުންފުނިތައް މިހާރު ވަކި ހިސާބަކުން ދައުލަތުގެ ޤާނޫނީ ޝަޚްޞެއް ވަކިން ކުންފުނިތަކުގެ ހިއްސާ ޓްރާންސްފަރކޮށް އޭގެ ތެރޭގައި ހިއްސާ ވިއްކާ ގަނެ ވިއްކާ ތަނެއް. އަނެއްކާ ކުންފުނިތަކުގެ މެޖޯރިޓީ ޝެއަރ ވެސް ވިއްކަފާނެއޭ. އެކަމަކު، އޭގެ މާނައަކީ ކުންފުނި ވިއްކާލީ ކީ ނޫނޭ. އޭގެ އެތެރޭގައި ވެސް ވިޔަފާރިތަކެއް އެބަހުރޭ. ބޭރަށް ދައުލަތަކުން މިސާލަކަށް ރަހުނަށް ދަރަންޏެއް ނަގަނީ. ހަމަ އެ ކުންފުނިތަކުން ލިބިގެންވާ ބާރެއް ކަމަށް އަޅުގަނޑު ވެސް ދެކެނީ ކުންފުނިތަކުގެ އެކި ޒާތުގައި. ދެން މިހެން ވާ ކަމަށް ވަނީ ނަމަ މިސާލަކަށް، މި ދިވެހި ދައުލަތުގެ ކުންފުންޏެއް ހަމަ ޖެހިގެން އަންނަ ދުވަހު އޮވެދާނެ ޓްރާންސްފަރ، ޝެއަރ ޓްރާންސްފަރ ކުރީ އޭގެ ޒާތުގައި. ކުރީމަ އޭގެ މެޖޯރިޓީ ޝެއަރ ހޯލްޑަރުންގެ ސޭ އެއް ނެތް ކަމުގައި ވަނީ ނަމަ، އެ މެޖޯރިޓީ ޝެއަރ ހޯލްޑަރުންނޭ މި ބުނީ ދަރަންޏަށް ޒިންމާވާންޖެހޭ މީހާ. އެ މީހުންގެ ޕްރައިވެޓް އެހެން ސެކްޓަރއަކުން އެހެން ސޯސްއަކުން ވެސް އެއިން ފަންޑު ހޯދަން މަސައްކަތް ކުރާ އިރުގައި ދަތިތަކެއް އަންނާނެހެން މުޙައްމަދު އަޙުމަދު ވިދާޅުވާ ގޮތުން އަޅުގަނޑަށް ވެސް ހީވަނީ އެހެން. ދަތިތަކެއް އަންނާނެ. އެހެންވީމާ، ދިވެހި ދައުލަތް މީގައި މާނަކުރެވޭ ގޮތް ދިވެހި ސިއްކަ، ދިވެހި ދައުލަތުގެ ނިޝާނާ، ދިވެހި ދައުލަތް ބާރުތަކާއި މީގައި މާނަކުރެވޭ ގޮތް. ދިވެހި ދައުލަތޭ މީގައި އިޝާރާތްކޮށްފައި އޮތީމަ އަޅުގަނޑު ކަންބޮޑުވަނީ. ދިވެހި ދައުލަތް އެއީ ކޮން އުސޫލަކުންތޯ. މިހާރު މި މާލިއްޔަތުގެ ޤާނޫނަށް ގެންނަ އިޞްލާޙެއް. މިސާލަކަށް، ސަވްރިންގ ގެރެންޓީ އެއް ވަކިން ދިވެހި ސަރުކާރުން ވަކިން ސަރުކާރު އެ ލޯނެއް ނަންގަވާފައި ވަކި ބައެއް، ވަކި ކަމެއް، ވަކި މަގުސަދަކަށް ބޭނުންކުރަން ސަރުކާރު ޒިންމާކޮށްފައި. އެއާއި މިއާ މީގައި އެބަ އުޅޭ ކޮންފްލިކްޓެއް. އެހެންވީމާ، އޭތި އަޅުގަނޑު އޮޅުންފިލުވަން. އެ ޤާނޫނު މިހާރު މިހެން އޮތް ކަމަށް ވަނީ ނަމަ ކުންފުނިތަކުގެ ޝެއަރ އަށް ވާ ފައިސާ އިތުރަށް އެ ހޯދޭނެ ގޮތެއް ވެސް ނެތް މީގައި. މިސާލަކަށް، އެސް.ޓީ.އޯ އިން ހިންގާ ކުންފުނިތައް އެބަހުރި ފޯރޓީ ނައިން ފިފްޓީ ވަން މިހެން ހުންނަ ވަރަށް ބައިވަރު. ހަމަ ޖެހިގެން އަންނަ ޓްރާންސްފަރ އޮވެދާނެ ހަމަ އަނެއް ކޮޅަށް. އެހެންވެއްޖެ ކަމަށް ވަނީ ވިއްޔާ އެކޮޅުން ހޯދަންޖެހޭ ފައިސާ އެ ޕްރައިވެޓް ކުންފުންޏަކަށް ޕަބްލިކު ކުންފުންޏެއްގެ ތެރެއިން ހިއްސާ ގަނެގެން އެބޭފުޅުން އެއިރު މެޖޯރިޓީ ޝެއަރ ހޯލްޑަރުންނަށް މީތި ކޮންޓްރޯލް ނުކުރެވޭ ހިސާބުގައި އިންނާނީ. އަޅުގަނޑަށް ވެސް އެބަ ވިސްނޭ ދައުލަތް މީގެން އެބަޖެހޭ.. ދިވެހި ދައުލަތް މީގެ މާނަކޮށްފައި އިން ގޮތުން ދައުލަތުގެ ކުންފުނިތައް މާނަކުރެވެން ޖެހޭނެ. އެހެންވީމާ، މިއާ ދޭތެރޭގައި ދެކެނީ މީގައި މި އަންނައިރު އަންނަންޖެހޭނީ އިޞްލާޙު ތި ބޭފުޅާގެ ޚިޔާލުފުޅަކީ ކޮބައިތޯ އަޅުގަނޑުމެން މި ގެނައިމަ ދަތި ނުވާނެ ގޮތަކީ ކޮބައިތޯ. ހިންގުމަށް، ސަރުކާރު ހިންގުމަށް ދަތި ނުވާނެ ގޮތަކީ ކޮބައިތޯ އެއީ ސުވާލަކީ. 
ރިޔާސަތުން ވާހަކަދެއްކެވުން: 
އާދެ، މުޙައްމަދު އަޙްމަދު އެއްޗެއް ވިދާޅުވާން ބޭނުންފުޅިއްޔާ ވިދާޅުވެ ދެއްވާ. ދެން އޭގެފަހުން އަޅުގަނޑަށް ދެން އިތުރަށް ތިއްބެވި ބޭފުޅުންނަށް ފުރުޞަތު އަރުވާނަން. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސަލް ކޮންޓްރޯލަރ މުޙައްމަދު އަޙްމަދު ވާހަކަދެއްކެވުން:
ދެންމެ އަޅުގަނޑު މި ހޯދަން އުޅުނީ، ޤާނޫނުގައި މާނަކޮށްފައި އޮތް މާނައިގެ ތެރޭގައި މި ޤާނޫނު ކުންފުނިތަކަށް ނުހިގާނޭ ކިޔާފައި. ކޯޓުން ނިންމާފައި އޮތް ނިންމުން އެ އޮންނާނެ އެޓަރނީ ޖެނެރަލްގެ އޮފީހުގެ ވެބްސައިޓުގައި ވެސް ހިމަނާފައި. އެހެންވީމާ، މީގެ މިޤާނޫނަކީ އޭގެ ޒާތުގައި މަޤުޞަދުގެ ތެރޭގައި ކުންފުނިތައް ހިންގަން ހަދާފައި އޮތް ޤާނޫނެއް ނޫން މިއީ އަކީ. ދެން އަޅުގަނޑު ފާހަގަކޮށްލާ ބައެއް ނުކުތާތައް ދަންނަވާލަންތޯ. 

ރިޔާސަތުން ވާހަކަދެއްކެވުން:


އާދެ، ކުރިއަށް ގެންދަވާ. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސަލް ކޮންޓްރޯލަރ މުޙައްމަދު އަޙްމަދު ވާހަކަދެއްކެވުން:
މި އިޞްލާހައިގެން ކުރިއަށް ވަޑައިގެންނަވާ އިރު ވެސް އަޅުގަނޑުމެން މިނިސްޓްރީ އޮފް ފިނޭންސްގެ ފަރާތުން ތި ބޭފުޅުންނަށް ހުށަހަޅާ ހުށަހެޅުމުގެ ރިކްއެސްޓެއް މިއީ. ފުރަތަމަ ކަމަކީ، ދެން އަޅުގަނޑު ދަންނަވާއިފިން މިއާ ގުޅިގެން އިދާރީ ގޮތުން އަތުވެދާނެ ދަތިތަކެއްގެ ވާހަކަ. އަޅުގަނޑަށް ހީވަނީ ހުރިހާ ބޭފުޅުންނަށް ވެސް އެކަން ފާހަގަ، އެޓުލީސްޓް އަޅުގަނޑު ދެންނެވި ކަމަށް ފާހަގަ ކުރައްވައިފި. ދެން އޮތީ 5 ވަނަ މާއްދާގެ (ށ). އެއީ 4 ވަނަ ސަފުހާގެ އަޅުގަނޑު ފާހަގަކުރި ތަންކޮޅެއް ހަމަ ދަންނަވާލަން ވެެގެން. (ށ) ގައި މި އިންނަނީ ދައުލަތުން ނުވަތަ ދިވެހި ސަރުކާރުން މެދުވެރިވެގެން ދައުލަތުގެ ކުންފުންޏަކަށް ލޯނެއްގެ ގޮތުގައި ނަގާ ފައިސާ އާއި ދަރަނީގެ ގޮތުގައި ނަގާ ފައިސާ އާއި އެ ކަމާ ގުޅޭ ގޮތުން ދައްކަންޖެހޭ އިންޓްރެސްޓު ފައިސާ އާއި އެ ކަމާ ގުޅޭ ގޮތުން ކުރަންޖެހޭ އެހެނިހެން ޚަރަދުތަކަށް ވާ ފައިސާ ދައްކާނީ ނުވަތަ ޚަރަދު ކުރަންވާނީ ދައުލަތުގެ ބަޖެޓުގައި ކަނޑައެޅިފައިވާ ގޮތުގެ މަތިންނޭ. 5. އަދި އެ ފައިސާ ޚަރަދު ކުރަންވާނީ ކޮންސޮލިޑޭޓެޑު ރެވެނިއު އެކައުންޓުންނޭ. މިހާރު މި ޤާނޫނުގެ ދަށުން ގެެރެންޓީ އެއް ދީގެން ކުންފުންޏަކުން ނަގާ ލޯނެއް ކޮންސްލިޑޭޓެޑް ރެވެނިއު ފަންޑަކުން ޚަރަދު ކުރާނެ ޖާގައެއް ނުލިބޭނެ. ވާ ގޮތަކީ ޕަބްލިކު ބޭންކު އެކައުންޓުގައި ބެހެއްޓޭނީ ދައުލަތުގެ ފައިސާ. އެހެންވީމާ، އެ ވާހަކަ ދެން ހަމަ ހައިލައިޓު ކޮށްލަން ދަންނަވާލަންވެގެން. ދެން 7 ވަނަ ސަފުހާގައި، 7 ވަނަ ސަފުހާގެ އެންމެ މަތީ ޕެރެގެރާފު، އެއީ 6 ވަނަ ސަފުހާ އިން އައިސްފައި އިން (ބ) ގެ ދަށުގައި ހިމެނޭ. ރައްޔިތުންގެ މަޖިލީހުން ފާސްކޮށްފައިވާ ޤާނޫނެއް ހުއްދަ ކުރާ ގޮތެއްގެ މަތިން ޓުއަރިސްޓު ރިސޯޓު ތަރައްޤީ ކުރުމަށް ދޫކުރެވޭ ރަށާއި ބިންބިމާއި ގުޅޭ ޙައްޤުތައް، ވިޔަފާރި ބޭންކުގައި ރަހުނު ކުރުމާއި ގެދޮރު އިމާރާތް ކުރުމަށާއި ވިޔަފާރީގެ ބޭނުންތަކަށް ބަންޑާރަ ބިން ވިޔަފާރި ބޭންކުތަކުގައި ރަހުނު ކުރުމާ ގުޅޭ އުސޫލުތައް މި ޤާނޫނުގެ މި މާއްދާގެ (ނ) ގައި ބަޔާންކޮށްފައި ވާ އުސޫލުތަކުން އިސްތިސްނާ ވާނެއޭ. މައިގަނޑު ގޮތެއްގައި ރާއްޖޭގައި ވިޔަފާރި އިންޑަސްޓްރީ އެ ސެކްޓަރ މި ހިމެނުއްވާފައި މި އޮތީ. މި ސެކްޓަރ ނޫނަސް ވިޔަފާރި ކުރާ ބޮޑެތި އިންވެސްޓު ކޮށްގެން ވިޔަފާރި ކުރާ ސެކްޓަރތައް އެބަވޭ. އެހެންވީމާ، މިތާ މި މާއްދާ މިއަށްވުރެ ޖެނެރިކުކޮށް އޮތުމަކީ މުހިއްމު ކަމެއް. މިސާލަކަށް މަސްވެރިކަމުގެ އިންޑަސްޓްރީގައި ވަރަށް ފުޅާ ދާއިރާ އެއްގައި މަސައްކަތް ކުރައްވާ ޕްރައިވެޓް ސެކްޓަރތައް ވެސް އެބ ައުޅޭ. މިސާލަކަށް މިފްކޯ ކަހަލަ ނޫނިއްޔާ ދެން އަދި ޕްރައިވެޓް އަމިއްލަ ކުންފުނިތައް ވެސް އެބަހުރި. 7 ވަނަ މާއްދާގައި މި އޮތީ. އެ ހަމަ 7 ވަނަ ޕޭޖުގައި ބުނެ ހުށަހެޅިފައި. 7 ވަނަ މާއްދާގައި އެއީ ދައުލަތުގެ މުދާ ހުއްދަކުރެވިން ވިއްކުމާ އެއާ މެދު ޢަމަލުކުރުން. މި މާއްދާގައި ހުށަހެޅިފައި މި އޮތް ގޮތަކީ 7 ދަޢުލަތުގެ މުދަލެއް އެއްވެސް ފަރާތަކަށް ދޭން ވާނީ ނުވަތަ ވިއްކަން ވާނީ ނުވަތަ ކުއްޔަށް ދޭން ވާނީ ނުވަތަ ދޫކޮށްލަންވާނީ ނުވަތަ ދައުލަތުގެ ނަމުގައި ހިންގާ ވިޔަފާރި މުދަލަކާ ގުޅިގެން ސީދާ ގޮތުން ނުވަތަ ނުސީދާ ގޮތުން ނަމަވެސް .. 
ރިޔާސަތުން ވާހަކަދެއްކެވުން:


މުޢާމަލާތެއް. ވިޔަފާރީގެ މުޢާމަލާތަކަށް ..
މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސަލް ކޮންޓްރޯލަރ މުޙައްމަދު އަޙްމަދު ވާހަކަދެއްކެވުން:
ގުޅިގެން ސީދާ ގޮތުގައި ނުވަތަ ނުސީދާ ގޮތުގައި ނަމަވެސް، ސޮރީ ވިޔަފާރި މުޢާމަލާތެއް. މާފު ކުރައްވާ. ވިޔަފާރި މުޢާމަލާތްތަކާއި ގުޅިގެން ސީދާ ގޮތުންނާއި ނުވަތަ ނުސީދާ ގޮތުން ނަމަވެސް އެއްވެސް ލުއެއް ނުވަތަ މަންފާ އެއް ނުވަތަ އެހީއެއް ނުވަތަ ސަބްސިޑީ އެއް އެއްވެސް ފަރާތަކަށް ދޭން ވާނީ ނުވަތަ ދިނުމަށް އެއްބަސް ވާން ވާނީ ރައްޔިތުންގެ މަޖިލީހުން ފާސްކުރާ ޤާނޫނަކުން ބަޔާންކުރެވިފައި ވާ ގޮތުގެ މަތިންނޭ. މި އިޞްލާޙު މި ގޮތަށް ފާސްވެގެން އަންނަދުވަހު މި ޤާނޫނެއް ނެތިއްޔާ ދެން ޢަމަލުކުރާނެ ގޮތުގެ މައްސަލަ ނުކުމެގެން އަންނާނެ. މިހާރު މިއީ ވަރަށް ފުޅާ ދާއިރާ އެއް ކަވަރ ކުރާ ގޮތަށް 7 ވަނަ މާއްދާ ޑްރާފްޓު ކުރެވިފައި މި އޮތީ. ދައުލަތުގެ މުދަލެއް އެއްވެސް ފަރާތަކަށް ދޭން ވާނީ ނުވަތަ ވިއްކާލަންވާނީ ނުވަތަ ކުއްޔަށް ދޭން ވާނީ. ވިއްކާލާ ހާލަތު އަތުވެދާނެ މުދާ ބާވެގެން ޑިސްޕޯސް ކުރަންޖެހޭ ހާލަތް ވެސް. ދެން ހަމަ އަޅުގަނޑު އެއް މިސާލު ހަމަ މި ދަންނަވާލީ. އެހެންވީމާ، ޢަމަލީ ގޮތުން މިކަން މިޤާނޫނު ތަންފީޛު ކުރަން ތިބި ބަޔަކަށް މެދުވެރިވެދާނެ ފުދޭވަރެއްގެ ކޮމްޕްލިކްސް މައްސަލަތަކެއް އަޅުގަނޑު ތި ބޭފުޅުންގެ ސަމާލު ކަމަށް މި ގެނޭވޭތޯ މި ބަލަނީ. ދެން ހަމަ މި ސަފުހާގެ 10 ވަނަ މާއްދާގައި. 5 ވަނަ މާއްދާގައި އެ އޮތް އިސްލާޙު އެ އޮތް ގޮތަށް ރައްޔިތުންގެ މަޖިލީހުން ފާސްކުރައްވަނީ ނަމަ އޭގެ ތެރޭގައި އެޓްލީސްޓު ދައުލަތުން އެ އަހަރަކަށް ކަނޑައަޅާ ބަޖެޓު ރައްޔިތުންގެ މަޖިލީހުން ފާސްކުރެއްވީމާ، އެ ފާސްކުރައްވާ އެ ޚަރަދުކުރަން އެ ދެއްވާ މެންޑޭޓު ތެރޭގައި ކުރަންޖެހޭ ކަންތައްތައް މީގެތެރެއިން އެކްސްކްލޫޑް ކުރެވޭނެ ގޮތެއް އޮތުމަކީ އަޅުގަނޑު ދެކޭގޮތުގައި ވަރަށް މުހިއްމު ކަމެއް. އެހެންނޫނީ ބަޖެޓު އެ ގޮތަށް ފާސްކުރެވިފައި އޮތަސް ކޮންމެ ފަހަރަކު ލޯނެއް ނަގަން ވީމާ، މީގެ ދަށުން ނޫނިއްޔާ ގެރެންޓީ އެއް ދޭން ވީމާ، މީގެ ދަށުން މަޖިލީހަށް އަންނަން ޖެހިއްޖެއްޔާ އޭގެން ނުކުމެދާނެ ދަތިތައް އަޅުގަނޑަށް ވުރެ ރަނގަޅަށް ރި ބޭފުޅުންނަށް އަޅުގަނޑަށް ހީވަނީ ތި ބޭފުޅުންނަށް އިހުސާސް ވެގެން ދާނެހެން. ދެން ހަމަ މި ސަފުހާގެ، އެއީ 7 ވަނަ ސަފުހާގެ 10 ވަނަ މާއްދާގައި މި އޮތީ، 10 ވަނަ މާއްދާގެ (ހ) ގައި އެންމެ ފަހު ބައިގައި އެ އޮތީ ކަމާ ގުޅޭ ގޮތުން ރައްޔިތުންގެ މަޖިލީހުން ފާސްކުރާ ޤާނޫނެއްގެ ދަށުން އެ ޤާނޫނުގައި ބަޔާންކޮށްފައިވާ ގޮތުގެ މަތިންނޭ. އެހެންވީމާ، މި އިޞްލާޙު މި ގޮތަށް ފާސްވެގެން އަތުވެއްޖިއްޔާ އެއްކަލަ ޤާނޫނެއް ނެތީމާ، ދެން ޢަމަލުކުރާނެ ގޮތުގެ މައްސަލަ ނުކުންނާނެ ވާހަކަ ދަންނަވާލަން ވެގެން. މިހާރު އަޅުގަނޑު ކުރިން ދެންނެވި ކަހަލަ ގޮތަކަށް އެބައި ހިމެނިފައި އޮތް މާއްދާ ދަންނަވާލުމުގެ ގޮތުން 8 ވަނަ ސަފުހާގެ (ށ) ގައި މި އޮތް މާއްދާ އަޅުގަނޑު ދަންނަވާލާނަން. ރައްޔިތަކަށް ނުވަތަ ރައްޔިތުންގެ ބަޔަކަށް ދިމާވާ ކުއްލި ގެއްލުމެއްގައި ނުވަތަ ކުރިމަތިވާ ދަތި ހާލެއްގައި ފައިސާގެ ކޮންމެވެސް އެހީއެއް ދައުލަތުން ދިނުމަކީ އިޖުތިމާޢީ މަޞްލަޙަތެއް ހިމެނޭ ކަމެއް ކަމުގައި ނުވަތަ ޢަދުލުވެރިކަމެއް ކަމުގައި ސަރުކާރަށް ފެންނަ ހާލަތްތަކުގައި އެފަދަ އެހީ އެއް އެ މީހަކަށް ނުވަތަ ބަޔަކަށް ދިވެހި ސަރުކާރުގެ ނަމުގައި ވެވިދާނެ އެވެ. މިގޮތުން ދެވޭ އެހީގެ ފައިސާ ޚަރަދުކުރަންވާނީ އެ އަހަރުގެ ބަޖެޓުގައި އެފަދަ ކުއްލި ކަމަކަށް ކަނޑައަޅާފައިވާ ފައިސާގެ ތެރެއިންނެވެ. އެހެންވީމާ، މި ގޮތަށް ބަޖެޓުގައި ކަނޑައެޅިފައި އޮތް ފައިސާގެ ޚަރަދު ކުރެވޭނެ މަގު މި އޮތީ ފަހިކޮށްދެއްވާފައި. އެކަމަކު ބަޖެޓުގެ ރެވެނިއު އަށް ވުރެ އިތުރަށް ކުރަންޖެހޭ ޚަރަދު ފައިނޭންސް ކުރަނީ ބޮރޯކޮށްގެން ކަމަށް ވަންޏާ އެކަން ފާސްކޮށްދެއްވާފައި ދެން ކޮންމެ ހާލަތެއްގައި ކޮންމެ ކަމަކަށް މަޖިލީހަށް އަންނަ ގޮތަށް އޮވެއްޖިއްޔާ އިދާރީ ގޮތުން ހަމަ ފުދޭވަރެއްގެ ދަތިތަކެއް ކުރިމަތިވާނެ ދެއްތޯ. ސަފުހާ 9 ގައި ޚަރަދު ކުރުމަށް ބަޖެޓުގައި ފައިސާ ކަނޑައެޅުން 34 ވަނަ މާއްދާގެ. ނޫން ނޫން އިޞްލާޙެއް. 9 ގެ 34 ވަނަ މާއްދާގެ (ށ) ގައި މި އޮތީ ވަކި މާލީ އަހަރަކާއި ގުޅޭ ގޮތުން ފާސްކޮށްފައިވާ ބަޖެޓަކުން ހުއްދަކޮށްފައިވާ ފައިސާ ނޫން އެހެން ފައިސާ އެއް މޯލްޑިވްސް މަނިޓަރީ އޮތޯރިޓީ މެދުވެރިކޮށް ޚަރަދު ކުރުމަކީ މިޤާނޫނު ހުއްދަ ކުރާ ކަމެއް ނޫނޭ. އަދި ވަކި މާލީ އަހަރަކާއި ގުޅޭ ގޮތުން ފާސްކޮށްފައިވާ ބަޖެޓަކުން ހުއްދަކޮށްފައިވާ ފައިސާ ނޫން އެހެން ފައިސާއެއް މޯލްޑިވްސް މަނިޓަރީ އޮތޯރިޓީ މެދުވެރިކޮށް ޚަރަދު ކުރުމުގެ ފުރުޞަތު އެ އޮތޯރިޓީން ދީގެން ނުވާނޭ. މިހާރު ޤާނޫނުއަސާސީގައި އަޅުގަނޑު ހަދާންވާ ގޮތުން އޮންނާނެ ބަޖެޓަށް ވުރެ އިތުރަށް ޚަރަދުކޮށްގެން ނުވާނޭ. މާލިއްޔަތުގެ ޤާނޫނުގައި ހިމެނޭ މާއްދާ އެއް ޓެކުސް ހަމަ އެ އޮތް ގޮތަށް ނަންގަވާފައި ލައްވާފައި އިން ހިސާބު. އެހެންވީމާ، މި މާއްދާ އިން ފުއްދަންޖެހޭ ބޭނުންތައް އަޅުގަނޑަށް ހީވަނީ އޭގެން ފުދޭނެހެން. ދެން މިހާރު މި ޤާނޫނުގައިވެސް އެބަ އޮތް ކުރީ އަހަރުގެ ބަޖެޓުން ޕޭ ކުރެވިދާނެ އެއްޗެއް. އެކަމަކު އެއަހަރުގެ ޑިސެމްބަރ 31 ގެ ފަހަކަށް ކުރީ އަހަރުގެ ބަޖެޓަކުން ޚަރަދެއް ނުކުރެވޭނެ. ކޮމިޓު ކުރެވިފައި ހުރި އެއްޗަކަށް ޕޭމެންޓެއް ހެދިދާނެ. މިނިސްޓަރަށް 30 ދުވަހުގެ ތެރޭގައި އެ ޚަރަދެއްގެ ބިލު ހުށަހަޅައިފިއްޔާ މިނިސްޓަރަށް އެ އޮޕްޝަން އެބަ އޮތް ކުރީ އަހަރުގެ ބަޖެޓުން އެ ބިލު ޕޭ ކުރުމުގެ އޮޕްޝަން. ދެން މި އޮތީ މޯލްޑިވްސް މަނިޓަރީ އޮތޯރިޓީ މެދުވެރިކޮށްގެން ޚަރަދުކޮށްގެން ނުވާނޭ. ވަކި އިދާރާ އެއް މެދުވެރިކޮށް ޚަރަދުކޮށްގެން ނުވާނޭ އޮތުމަކީ އޭގެ މެލިޝަސް އިންޓެއްޓެއްގައި ބަޔަކު މަސައްކަތް ކުރަން ބޭނުން ވެއްޖިއްޔާ އެ ދާއިރާ ނޫން އެހެން ދާއިރާއަކުން ޚަރަދު ކުރުމުގެ މަގުފަހިކުރުމުގެ ފުރުޞަތު ހުޅުވިދާނެ ކަމެއް. ކުރާނެއެކޭ ވެސް ނޫން. ދެން އަނެއް ކަމަކީ މީގައި މި އޮތީ ޚަރަދު ކުރުމުގެ ފުރުޞަތު މޯލްޑިވްސް މަނިޓަރީ އޮތޯރިޓީން ދީގެން ނުވާނޭ. މިކަމަކީ މި ޤާނޫނު މި ގޮތަށް ފާސްވެގެން ޤާނޫނުގައި އޮވެއްޖެއްޔާ މޯލްޑިވްސް މަނިޓަރީ އޮތޯރިޓީން އެކަން ކުރެވިދާނެތޯ ބައްލަވަމުން މަސައްކަތް ކުރެއްވިދާނެ ކަމެއް. އެ ކަމަކީ މޯލްޑިވްސް މަނިޓަރީ އޮތޯރިޓީން ކުރެއްވޭނެ ކަމެއް ނޫން. ކުރެްވޭނެ ކަމެއް ނޫން ކަމަކީ މޯލްޑިވްސް މަނިޓަރީ އޮތޯރިޓީ އަކީ ސެންޓަރަލް ބޭންކަކުން ދައުލަތުގެ ބަޖެޓުގެ ޚަރަދުތަކެއް ނުބަލަހައްޓަވާ. ހަމައެކަނި ބޭންކިން ރޯލް. ދައުލަތުގެ ސަރުކާރުގެ ދައުލަތުގެ ބޭންކަރެއްގެ ރޯލް އެކަނި އެ ބޭފުޅުން ބަލަހައްޓަވާނީ. ޕަބްލިކު ބޭންކު އެކައުންޓުން ފައިސާ ދޫކުރުމާއި ދައުލަތުގެ ފައިސާ އެ ރައްކާތެރިކަމާ އެއްކޮށް ބެލެހެއްޓުމާއި އިންވެސްޓްކުރުމާ މި ރޯލް އަދާކުރައްވަނީ. އެހެންވީމާ، ބަޖެޓު ސަރުކާރުން ބަޖެޓު މެނޭޖުކުރަނީ ރަނގަޅަށްތޯ އެ ކަނޑައެޅިފައި އޮތް ހުދޫދުގެ ތެރޭގައިތޯ. އޯވަރ ރޯލްކޮށް ތަފާތު ހިސާބު އެއްކުރައްވައިގެން މިއާ ދޭތެރޭގައި ކޮމެންޓެއް ކުރެއްވިދާނެ ކަންނޭނގެ. އެކަމަކު ދުވަހުން ދުވަހުން ބަޖެޓު މެނޭޖް ކުރެއްވުމާ ބަޖެޓް އެކްސީޑް ވޭތޯ ބެއްލެވުމާ މި ކަމަކީ ޢަމަލީ ގޮތުން މޯލްޑިވްސް މަނިޓަރީ އޮތޯރިޓީއަކަށް ކުރެއްވޭނެ ކަމެއް ނޫން. އެކަމަކު، ރައްޔިތުންގެ މަޖިލީހުން އެކަން މެންޑޭޓް ކުރައްވައިފިއްޔާ މޯލްޑިވްސް މަނިޓަރީ އޮތޯރިޓީގެ މަސައްކަތުގެ ތެރޭގައި އެކަންތައް ހިމެނިގެން ހިނގައިދާނެ އެކަން. އެހެންވެއްޖިއްޔާ އެ ކުރައްވަން ޖެހިވަޑައިގަންނަވާނެ ކަމެއް. އަޅުގަނޑަށް އެނގިފައި އޮންނަ ގޮތުން އެއްވެސް ސެންޓްރަލް ބޭންކަކުން ކޮށްއުޅޭ ކަމެއް ނޫން މި ކަމަކީ. އެހެންވީމާ، އެ ވާހަކަ ތި ބޭފުޅުންގެ މަޢުލޫމާތަށް ހަމަ ދަންނަވާލުމަށް މި ފުރުޞަތު ބޭނުންކޮށްލީ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އާދެ، ދެން މިހާރު އެއްޗެއް ވިދާޅުވަން ހަމަޖެހިފައި މި އޮތީ އަސްލަމް. 

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމް ވާހަކަދެއްކެވުން:

ބިލާ ގުޅޭ ގޮތުން މަޢުލޫމާތު ދެއްވަމުން ތަކުރާރުކޮށް އިދާރީ ގޮތުން ދަތިވާނެ ވާހަކަ ވިދާޅުވާތީ ދެން، އަޅުގަނޑުމެންގެ ތެރެއިން ވަރަށް ގިނަ ބޭފުޅުން ވަރަށް އުފާކުރާނެ ކަމެއް އިނގޭތޯ. އިދާރީ ގޮތުން ސަރުކާރަށް ދަތިވުމަކީ އެއީ. އެހެންވީމާ، އެއީ އަސްލުގައި މި ކަހަލަ ބިލެއްގައި ވަރަށް މުހިއްމު މަގްސަދެއް ކަމަށް ތި ދެއްވި މަޢުލޫމާތުން ވެސް ފާހަގަކުރެވޭ އިނގޭތޯ. މި އަޅުގަނޑު ދަންނަވާލަން ބޭނުންވަނީ މި 5 ވަނަ މާއްދާ އަށް އިޞްލާޙު ގެނެވޭއިރު ދައުލަތުގެ ނަމުގައި ނެގޭ ދަރަނީގެ ގޮތުގައި މި ދައުލަތުގެ ނަމުގައި ދިވެހި ސަރުކާރު މެދުވެރިވެގެން ދައުލަތުގެ ކުންފުންޏަކުން އެއްވެސް ލޯނެއް ނަގާނެ، މި ބައި އަންނައިރު މި ދަރަނިތަކަކީ ޖުމްލަކޮށް މިހާރު ދުވަހުން ދުވަހަށް ސަރުކާރު ހިންގަވަމުންދާއިރު މި ވިދާޅުވާ ދަރަނިތަކަކީ ކޮބައިތޯ. ދަރަންޏަށް ނަގާ ހާލަތްތަކަކީ ކޮބައިތޯއޭ. އޭގެތެރޭގައި މިސާލެއްގެ ގޮތުން އަޅުގަނޑު ހަމަ ސާފުކޮށްލަން ބޭނުންވަނީ ދުވަހުން ދުވަހަށް މި ބަޖެޓުގެ ޑެފިސިޓް ކަމުގެ ތެރޭގައި މިހާރު ޓީ ބިލްސް އެބަ ނެރުއްވާ އުޅުއްވާ މަޢުލޫމާތު ހޯދުމަށް. މި ޓީ ބިލްސް ތްރޫކޮށް ހަމަ އެ ވެސް ދަރަންޏަށް އިންޓްރަސްޓެއް ހިމެނޭ ގޮތަށް މި ފައިސާ ނަންގަވަމުން އެބަ ގެންދަވާ ބޭންކުތަކުން. ދެން، މިހާރު ޗާޕު ކުރުމުގެ ބަދަލުގައި ބޮޑަށް އެ ގޮތަށް އަމާޒުކުރެވިގެން މި މަސައްކަތް ކުރިއަށް ދާ ކަމަށް އަޅުގަނޑަށް މަޢުލޫމާތު ލިބިފައި ވަނީ. އަދި ހަމަ ވަރަށް އަވަހަށް މި އޯޕަން މާކެޓް އޮފަރޭޝަނަށް ދެވޭ މިންވަރަށް ބޮންޑުސް ތަޢާރަފު ކުރުމުގެ ވާހަކަތަކެއް ވެސް ދެކެވެމުން ދޭ. އޭގެ ދިރާސާތަކެއް ކުރެވެމުން ދާ ވާހަކަ އަޅުގަނޑަށް މަޢުލޫމާތު ލިބެމުން ދަނީ. ދެން، މިއީ ދުނިޔޭގެ ހުރިހާ ތަނެއްގައި ވެސް ހަަމަ ކަންކުރަމުން ދާ އުސޫލު. ރާއްޖޭގައި ވެސް މިކަން ތަޢާރަފު ވެގެން ކުރިއަށް ދަނީ. ދާއިރު މިހެން މި ނެގޭ ފައިސާާ އަކީ ވެސް މީގެ ބްރޯޑު މާނައިގެ ތެރޭގައި ދައުލަތަށް ނެގޭ ދަރަނީގެ ގޮތުގައި ހިމެނޭތީވެ ދުވަހުން ދުވަހަށް ކޮންމެ ދުވަހަކު އެއީ ޕްރެކްޓިކަލް ކަމަކަށް ވެދާނެތޯއޭ. މަޖިލީހަށް ފޮނުވައިގެން މި ހުއްދަ ނެގުން ދެން، ނޫނިއްޔާ އަޅުގަނޑުމެން މިފަދަ ޤާނޫނެއްގެ ތެރެއިން އަދި އެ ގޮތަށް ފާސްކުރާ ކަމުގައި ވަނީ ނަމަ އެއަށް ފަސޭހަ ޕްރޮސީޖަރސްތަކެއް އަޅުގަނޑުމެން ހިމަނާ، އެ ފޯމްތަކެއް އައިމަ އެ ކަންތައްތައް ތަންކޮޅެއް ފަސޭހަކޮށް ލުއިކޮށްދާނެ ގޮތެއް ވެސް ހަމަޖައްސަން ޖެހޭނެތާއޭ. ކަމެއް ކުރަން އުޅޭއިރު ނުކުރެވި ޤާނޫނުގައި ލިޔެފައި ނިންމާފައި އަޅުގަނޑުމެން އެކަން ނުކުރެވޭ ގޮތަށް ވެސް ބާއްވައިގެން ނުވާނެ ހިތަށް އަރާތީވެ، އެ ކަމާ ގުޅޭ ގޮތުން އެއްޗެއް ވިދާޅުވެ ދެއްވުން. ދެން، އޭގެއިތުރަށް އެ ބަޖެޓުގެ ވާހަކަ ދެއްކެވި އިރު ކޮންމެވެސް ބޭފުޅަކު ވިދާޅުވެއްޖެ ދެން، ރާއްޖޭގައި އަނެއްހެން ޤާނޫނު ވެސް ހިމެނިފައި ވަރަށް ލުއި ގޮތަކަށޭ. ލުއި ގޮތަކަށް ނޫން. ޚާއްޞަކޮށް މި ބަޖެޓު ފާސް ކުރެވިގެން ދާއިރު އަޅުގަނޑު ދަންނަވާލަން ބޭނުންވޭ ޤާސިމް އިބްރާހީމް ފިނޭންސް މިނިސްޓަރުކަން ހުންނަވައިގެން ފާސް ކުރެއްވި ބަޖެޓުތަކުގައި އެ ހިސާބުން ފެށިގެން އަޅުގަނޑުމެންނަށް އެކަށީގެންވާ މަޖިލީހަށް އޭގެ ކުރީގައި ބަޖެޓާ ގުޅޭ ގޮތުން އެކަށީގެންވާ މަޢުލޫމަތުތަކެއް ޙަޤީޤަތުގައި ވެސް ނުލިބޭ އިނގޭތޯ. ދެން، ކޮންމެހެން ޤާސިމް މި ތާގައި އިންނެވީމަ އެއް ނޫން. ހަމަ ޤާސިމް ހުށަހެޅުއްވި ބަޖެޓުތަކުގައި ވަރަށް ތަފްސީލު، އަޅުގަނޑަށް ހީވަނީ އެ ދުވަސްވަރު މަސައްކަތް ކުރެއްވިހެން ފިނޭންސް މިނިސްޓްރީގައި މުޙައްމަދު އަޙުމަދު ވެސް. ވަރަށް ތަފްސީލީ ބަޖެޓްތަކެއް ހުށަހެޅެން ފެށި އެ ހިސާބުން އޭގެ ފަހުން ދެން މިހާރު ވެސް އޭގެ ތަފްސީލުތަކެއް ލިބެމުން އެބަދޭ. ދެން އެއަށް މިހާރު އަދި މަޖިލީހުގެ ގަވާއިދު ހަމަޖެހިފައި މިވާ ގޮތުން އަޅުގަނޑުމެން ދުނިޔޭގެ އެހެނިހެން ވަރަށް ގިނަ ޤައުމުތަކަށް ވުރެ ބޮޑަށް އަސްލުގައި ބަޖެޓުގެ ބަހުސަށް ވެސް ވަގުތު ލިބިގެން އަދި ކޮމިޓީ މަރުޙަލާގައި ދިރާސާތަކެއް ވެސް ކުރެވިގެން، އަދި އެހެނިހެން ޤައުމުތަކުގައި އިޞްލާޙު ހުށަހަޅަން ނޯންނަ ވަރަށް އަޅުގަނޑުމެންނަށް ޤާނޫނުއަސާސީން އިޞްލާޙު ހުށަހަޅަން ޖާގަ ލިބިދީގެން މި ދަނީ. އަދި ބަޖެޓުގެ ވާހަކަ އަކީ ޤާނޫނުއަސާސީގައި ކަނޑައެޅިގެން ބަޔާންކުރެވިފައި ވާ ވާހަކަ އެއް ނޫން. ބަޖެޓު ފާސް ކުރަންޖެހޭނެ ކަމާ، އެހެންވީމާ، އެހާ ވަރުގަދަ އަށް އަސްލުގައި ޢާއްމު ބިލަކަށް އާޢްމު ޤާނޫނަކަށް ވުރެ ވަރުގަދައަށް އޮންނަ އެއްޗަކަށް ބަޖެޓު ވާއިރ،ު ބަޖެޓުން ވަކި ކަމެއް ހުއްދަކުރަމަށްފަހު އިތުރު ހުއްދަތަކެއް މި މަޖިލީހުގެ ތެރެއިން ނަގަން ބުނުމަކީ އެ ބަޖެޓާ ގުޅޭ ގޮތުން ޤާނޫނުއަސާސީގައި ބަޔާންކުރެވިފައި ވާ ވާހަކަތަކަށް ހަމަ އިތުރު ހީނަރުކަމެއް ގެނެވުން ކަމަށް އަޅުގަނޑަށް ގަބޫލު ކުރެވެނީ. އިތުރަށް އަޅުގަނޑު ސާފުކޮށްލަން ބޭނުންވޭ މި 7 ވަނަ މާއްދާގައި މިވާ ވާހަކަތަކަކީ ޤާނޫނުއަސާސީގައި ސާފުވެ ބަޔާންވެގެން ވާ ވާހަކަތަކެއް. އެހެންނަމަވެސް ޤާނޫނުއަސާސީގެ ހުދޫދުން ބޭރަށް މި 7 ވަނަ މާއްދާ އަށް ގެނެވިފައިވާ އިޞްލާޙު ގޮސްވެފައިވާ ކަން އަޅުގަނޑު ހަމަ ފާހަގަކޮށްލާ، އަދި އެ ކަމާ ދޭތެރޭގައި ދެކެވަޑައިގަންނަވާ ގޮތެއް ވިދާޅުވެ ދެއްވުމަށް އަޅުގަނޑު ދަންނަވާލަން. ޝުކުރިއްޔާ.

މިނިސްޓްރީ އޮފް ފިނޭންސް އެންޑް ޓްރެޜަރީގެ ފައިނޭންސަލް ކޮންޓްރޯލަރ މުޙައްމަދު އަޙްމަދު ވާހަކަދެއްކެވުން:
އާދެ، އަޅުގަނޑުގެ ސައިޑު ނޯޓްސްގައި ޓީ ބީލްސްގެ ވާހަކަ އޮތެއް ކަމަކު އަޅުގަނޑުގެ ވާހަކަގައި ތި ބޭފުޅުންނަށް  ޓީ ބިލްސްގެ ވާހަކަ އަޅުގަނޑަށް ނުދެންނެވި އޮތީ. މިހާރު ޓީ ބިލްސްގެ ބައި ނުދެނެވުނު ކަމަކު އޭރު ގަބޫލު ކުރެވުނު ގޮތުން އެބައި ކަވަރ ކުރެވޭތީ ޓީ ބިލްސްގެ ވާހަކަ ސްޕެސިފިކުކޮށް ނުގެނީ. ބަޖެޓަށް ހުށަހަޅާއިރު ދައުލަތައް ލިބޭ ރެވިއުނިއުގެ އިތުރަށް ދެން، ކުުރަންޖެހޭ ޚަރަދު ފައިނޭންސް ކުރާނެ ގޮތް. އެއީ ގްރާންޓުންތޯ ނޫނީ ބޭރުގެ ލެންޑިން އެޖެންސީ، އެއީ ބައެއް ލެޑިން ނޫނީ މަލްޓި ލެޑިރަލް އެޖެންސީ ނޫނީ ވޯލްޑް ބޭންކު، އެޖެންސީ ނޫނިއްޔާ އޭ.ޑީ.ބީ ނޫނިއްޔާ އެހެން އެޖެންސީއަކުން ލޯނުގެ ގޮތުގައި ނަގައިގެންތޯ ނޫނިއްޔާ ތި ވިދާޅުވި ގޮތަށް ޝޯޓް ޓަރމް ޓީ ބިލްސް ވިއްކައިގެންތޯ ނޫނީ ލޯންގ ޓަރމް ބޮންޑްސް ވިއްކައިގެންތޯ. އެހެންވީމާ، މި ބައި އަޅުގަނޑަށް ހީވަނީ ބަޖެޓު ހުށަހަޅުއްވާއިރުގައި ބަޖެޓުގެ އެ ތަފްސީލުތަކުގެ ތެރޭގައި ހިމެނިފައި އޮންނާނެ، ތަފްސީލުތަކުގައި ހިމެނިފައި ނޯންނަންޏާ ފިނޭންސް މިނިސްޓަރު އެ ފައިނޭންސް ކުރައްވާނެ ގޮތް މަޖިލީހަށް ވިދާޅުވެ ދެއްވަން ޖެހިވަޑައިގަންނަވާނެ. މިހާތަނަށް ވިދާޅުވެ ދެއްވާފައި އޮތީ. އެހެންވީމާ، އެ ފައިނޭންސް ކުރާނެ ގޮތާ މި ހުރިހާ ކަންތަކެއް މަޖިލީހަށް އެނގިވަޑައިގަންނަވައިގެން އެ ޓޯޓަލް ޕެކޭޖް މި އެޕްރޫވް ކުރައްވަނީ. އެހެންވީމާ، ތި ވިދާޅުވި ގޮތަށް ހަފްތާއަކު އެއްފަހަރު ވިއްކަން އޮކްޝަން ކުރާ ޓީ ބިލްސް މަޖިލީހަށް ގެނެސް މަޖިލީހުން ފާސް ކުރުމެއް ނޫން ކަންނޭނގެ، މި އިޞްލާޙު ހުށަހެޅުއްވި ބޭފުޅުންގެ ވެސް އަސްލު މަގުސަދަކީ، އެއީ އެއް ނޫން ކަންނޭނގެ. ދެން، އަޅުގަނޑަކަށް ނޭނގެ އެ ބޭފުޅުންގެ މަގުސަދެއް. އެއެއް ނޫން ކަންނޭނގެ އޭގެ މަގުސަދަކީ. ދެން، އެހެންވީމާ، މިހެން ހުރި ކަންތައްތައް އަޅުގަނޑަށް ހީވަނީ އެޑްރެސް ކުރެއްވުމަށްފަހު ކަންނޭނގެ މި އިޞްލާޙެއް ފާސްކުރައްވަންޏާ ވެސް ފާސް ކުރައްވަން ވާނީ.

ރިޔާސަތުން ވާހަކަދެއްކެވުން:

މި ޢިއްޒަތްތެރި ފައިނޭންސް މިނިސްޓަރު ވަޑައިގެންފި. ފައިނޭންސް ކޮންޓްރޯލަރ އެ ކުރައްވާ ސުވާލަށް ކުރުކޮށް ޖަވާބު ދެއްވުން، ވަރަށް ގިނަ ބޭފުޅުން މިހާރު ސުވާލު ކުރައްވަން ބޭނުންފުޅުވޭ. އާދެ، ޑރ. މަޢުޞޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު އޭރު ސުވާލަކަށް ފުރުޞަތު އެދުނީ މީގައި ބޮޑަށް މި ކުންފުނިތަކަކީ ފަހުން، ދެންމެ ޖަވާބު ވެސް ދެއްވައިފި. އެހެންވީމާ، ދައުލަތުގެ ނަމުގައި ލޯނެއް ނެގުމުގެ ވާހަކަ މި އޮންނަނީ. ދައުލަތުގެ ހިއްސާވާ ކުންފުނިތަކަށްވުރެ ބޮޑަށް އެހެންވެގެން އެ ވާހަކަ ދަންނަވާލީ. މިހާރު އެ ސުވާލެއް އަޅުގަނޑު ކޮށްލާކަށް ބޭނުމެއް ނޫން އިތުރުކަށް. ޝުކުރިއްޔާ.  

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. މިހާރު ނިހާނަށް ފަހު ޢަލީ ސަލީމް. އަލީ ސަލީމަށް ފަހު އިބްރާހީމް ރަޝީދު.... ނިހާނު އޭގެފަހުން ޢަލީ ސަލީމް އޭގެފަހުން އިބްރާހީމް ރަޝީދު. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، އަޅުގަނޑަށް ފެށުނުއިރު ނެތީމަ އަޅުގަނޑު ދަންނަވާލާނަން އަޅުގަނޑަކީ އަޙުމަދު ނިހާނު، ވިލިމާފަންނު ދާއިރާ އިން. އަޅުގަނޑު ހަމަ ދެންމެ މިނިސްޓްރީގެ ފަރާތުން އަޙުމަދު މުޙައްމަދު ވިދާޅުވެ ދެއްވި ބައެއް މަޢުލޫމާތުތަކާއި އަދި ކޮންސަރން ވާ ކަންތައްތަކާ ބެހޭ ގޮތުން ވިދާޅުވި ދެއްވި އެއްޗެއް އަޑުއަހަމުން، މި ނޯޓު ވެސް ހަދަމުން މި ދިޔައީ. އަޅުގަނޑު ހަމަ ހުށަހަޅާލަން ބޭނުމީ، ދަންނަވާލަން ބޭނުމީ މި ޤާނޫނަށް އިޞްލާޙު ގެނައުމުގެ މައިގަނޑު ނިޔަތް މިނިސްޓްރީ އަށް އެނގިވަޑައިގަންނަވާތޯ. އެއީ އަޅުގަނޑަށް މިހާރު އުފެދިފައިވާ ސުވާލަކީ. އަޅުގަނޑުމެން ކުރަން މި އުޅޭ ކަމަކީ އެއްވެސް ހާލެއްގައި ރާއްޖޭގެ ޤާނޫނުއަސާސީ އާއި ބަދަލު އަދި ތިން ބާރު ވަކިވެފައި އޮތް ވެރިކަމުގެ ފަރާތަށް ރައްޔިތުންގެ މަޖިލީހުން ހުރަސް އެޅުމެއް ނޫނޭ. ޤާނޫނުއަސާސީގެ 96 ވަނަ މާއްދާގެ (ނ) އަދި 97 ވަނަ މާއްދާ މި ބައިތައް އެބަ ވަރަށް ރަނގަޅަށް ތަފްސީލު ލިބޭ، ޤާނޫނަކުން އިޞްލާޙުތައް ގެނެސް ކަންތައްތައް ކޮޓްރޯލް މޮޑިއުލްގައި ބެހެއްޓުމަކީ ރައްޔިތުން މަޖިލީހުގެ މެންބަރުންގެ ވާޖިބެއްކަން މި ޤައުމުގެ ރައްޔިތުންގެ ޙައްޤުގައި. އަޅުގަނޑު ހަމަ އެކެއްޗެއް ދަންނަވާލާނަން 7 ވަނަ މާއްދާ. ހުށަހެޅިފައިވާ އިޞްލާޙު އަދި ކުރީގެ މާލިއްޔަތުގެ ޤާނޫނު. މި ދެ ބަޔަށް މިނސިްޓްރީގެ ފަރާތުން ވަޑައިގެންނެވި ބޭފުޅަކު ވިސްނާ ވަޑައިގެންފި ކަމުގައި ވާނަމަ މިކަން ވެގެން އުޅޭ ގޮތް އަޅުގަނޑުމެން މިކަން ކުރަން އުޅޭ ސަބަބު ނުވަތަ އަޅުގަނޑު މީގައި މި މާއްދާތަކަށް ތާއީދު ކުރާ ނުވަތަ މި އިޞްލާޙުތަކަށް ތާއީދު ކުރާ ސަބަބު ހަމަ ކުޑަކޮށް ދަންނަވާލެވޭތޯ މި ފުރުޞަތުގައި އަޅުގަނޑު ބަލާނަން. މާއްދާ 7 ގައި މާލިއްޔަތުގެ ޤާނޫނުގައި ދައުލަތުން މުދަލެއް ދޭން ވާނީ ނުވަތަ ވިއްކާލަން ވާނީ މިހެން އައިސް ތިރީގައި މި އޮންނަނީ ރައީސުލްޖުމްހޫރިއްޔާ ލަފާ އެރުވުން. ރައީސުލްޖުމްހޫރިއްޔާ ކަނޑައަޅާ ގޮތެއްގެ މަތިންނޭ. ރަނގަޅު. މިނިސްޓަރ ކަނޑައަަޅުއްވާފައި ރައީސް އަށް ދެންނެވީމަ، ރައީސް އެ ގޮތަށް ބޭނުންފުޅު ކަމުގައި ވާނަމަ އެކަން ކުރައްވާނެ ކަމަށް މާލިއްޔަތު ޤާނޫނުގައި ވިދާޅުވަނީ އެ އޮފީހެއްގައި ހުންނަ ކަނޑައަޅާ ޒިންމާދާރު ވެރިޔާ އޭ. އަޅުގަނޑުމެންގެ އިޞްލާޙަކީ ދައުލަތުގެ މުދާ ހުއްދަކުރެވިގެން ވިއްކުމާ އެ މުދާ ޢަމަލުކުރުމާ ބެހޭ ގޮތުން ހުށަހެޅުއްވި އިޞްލާޙުގައި މި އޮންނަނީ މުދަލެއް އެއްވެސް ފަރާތަކަށް ދޭންވާނީ ނުވަތަ ވިއްކާލަންވާނީ ނުވަތަ ހިންގަންވާނީ ނުވަތަ ދިނުމަށް އެއްބަސްވާން ވާނީ ރައްޔިތުންގެ މަޖިލީހުން ފާސްކުރާ ކަމާ ބެހޭ ޤާނޫނުގައި ބަޔާން ކުރާ. މިނިސްޓްރީން ވިދާޅުވެއްޖެ ވަރަށް ބޮޑަށް ދަތިވާނޭ. އެޑްމިނިސްޓްރޭޓްކޮށް އަދި މީގައި ބަޔާން މިކުރާ ބައެއް ޤާނޫނުތައް ނުހެދި ހުރުމުގެ ސަބަބުން. އަޅުގަނޑު ދަންނަވާނީ ހުއްޖަތެއް ނޫނޭ. އަޅުގަނޑުމެންނަށް ޤާނޫނެއް އުފެއްދެނީ މި އިޞްލާޙު ހުށަހެޅި ގޮތަށް ރައްޔިތުންގެ މަޖިލީހުގެ ތަޅުމުން މި ކަމާ ބެހޭ ޤާނޫނުތަކެއް އުފެދިގެން ދާނެ. ޤާނޫނީ ހުދޫދުގެ މިންގަނޑުގެ ތެރޭގައި އެކްޓު ކުރީމާ ސަރުކާރަށް ސަލާމަތްވެވޭނީ. ޒިންމާދާރު ވެވޭނީ ޔަޤީނުންވެސް. މާނައަކީ ފަހު ޒަމާނުގައި އަންނަ ބަޔަކު ވެސް ނުބުނާނެ މިއަދު ފިނޭންސް މިނިސްޓްރީން ކުރީގައި ގެންގުޅުނު ރައީސްގެ އޮފީހުގައި ގެންގުޅުއްވާފައި ހުރި ކާރުތައް ނުއަގުގައި ވިއްކާލީއެކޭ. އިނގޭތޯ. އެއަރކޯނެއް ނައްޓާލާފައި ވިއްކާލީ އޭ މިވެނި ކަމެއް ކުރެއްވީ. އެހެންވީމަ، ތި ބޭފުޅުންގެ ވެސް ސަލާމަތާ ރައްކާތެރިކަން ޤާނޫނުގެ ހުދޫދުގެ ތެރޭގައި އޮތީމާ އެއީ ރަނގަޅު ގޮތެއް ކަމުގައި އަޅުގަނޑު ގަބޫލުކުރަން އިދާރީ ދަތިތައް ހުންނާނެ. ފަށައިގަންނަ ކޮންމެ ކަމަކީ އިދާރީ ފަސޭހަ ކަންތައްތަކެއް ނޫންކަން ގަބޫލު ކުރައްވާނެ އަޅުގަނޑަށް ޔަގީން. އަޅުގަނޑުމެންނަށްވުރެ އެތައް ހާސް ގުނައެއް މުޅި މި މަފްހޫމުގެ މައްޗަށް މަނިކުފާނަށް އެނިގިވަޑައިގަންނާވެނެ. އަޅުގަނޑު ގަބޫލުކުރަމޭ މި ތަނުގައި. އެހެންވީމާ، އަޅުގަނޑު ދަންނަވަން މި އުޅޭ އެއްޗަކީ އަޅުގަނޑުމެން ކުރަން މި އުޅޭ ކަމަކީ ޗެކް އެންޑު ބެލެންސްކޮށް، ޤާނޫނީ ހުދޫދުގެ ތެރެއިން ސަރުކާރަށް މި ފުރުޞަތު ދިނުމޭ. މީގައި ނޯޓް ކޮށްލާނަން ރިކޯޑަށްޓަކައި. ދައުލަތުގެ އެންމެ މުހިއްމު ދެ ކުންފުނި ކަމަށް ވެގެން ދިޔަ ދިރާގާއި ފެން ކުންފުނީގެ ޝެއަރ ވިއްކާލައިގެން ދިޔަ ގޮތާ އޭގެން ނުކުން ނަތީޖާ އަޅުގަނޑުމެންގެ ރައްޔިތުން މި ތިބީ ވަރަށް ބޮޑު އޮޅުމެއްގެ ތެރޭގައި. ރައްޔިތުންގެ މަޖިލީހުން ފާސްކޮށްފައި އޮތް ޤާނޫނެއްގެ ދަށުން އެކަން ބަރާބަރަށް ކުރައްވާފައި ވާނަމަ ދެން އިތުރު މީހަކަށް ސުވާލު ކުރާކަން ޖާގަ އެއް ނޯންނާނެ. ދަންނަވަން އަދި ވެސް ކުޑަކުޑަ އެއްޗެއް ވަކިވެލުމުގެ ކުރީގައި. ޤާނޫނަކުން ބާރު ލިބިގެން ކުރައްވާ ކަމެއް ރައީސްއަކު ނުވަތަ ރަސްކަލަކު ނުވަތަ އެ ނޫން މީހަކު ވެސް ނިންމައިފި ކަމުގައި ވާނަމަ މުޅި ޖުމްލަ ރައްޔިތުން އެކަމުގެ އިލްތިޒާމުތައް އުފުލަންޖެހޭ. މީގައި ހަމަ ކުޑަކުޑަ ހުއްޖަތެއް ގދ.ތިނަދޫ ތަޅާލުން. ކުރީގެ ރައީސް ނާސިރު ވަޒީރުލްޢައުޒަމް ކަމުގައި ހުންނަވައިގެން ވަޑައިގެންނެވި އިރުގައި ވަޒީރުލްޢައުޒަމުގައި އެކަނި ހައިސިއްޔަތަކުން ނޫންކަން ކުރެއްވީ. މި ރައްޔިތުންގެ މަޖިލީހުގެ ރުހުން ވެސް ހޯދައިގެން ގޮސް ކުރެއްވީ. ވަރަށް ބޮޑަށް ޝުކުރިއްޔާ.

ރިޔާސަތުން ވާހަކަދެއްކެވުން:

ޢަލީ ސަލީމް އެއްޗެއް ވިދާޅުވީމާ، އިބްރާހީމް ރަޝީދު އެއްޗެއް ވިދާޅުވުމަށް. މި މުޙައްމަދު އަޙުމަދު އެއްޗެއް ވިދާޅުވެ ދެއްވުމުން އެ ހިސާބުން ނިންމާލަން. އާދެ، ޝުކުރިއްޔާ. އާދެ، ސަލީމް.

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، އަޅުގަނޑުގެ ސުވާލަކީ މިހާރު ނިހާނު ވެސް އިޝާރާތް ކުރައްވާފައި އިނގޭތޯ. އަޅުގަނޑަށް ހީވަނީ ފުންކޮށް ނުވިސްނާހެން. ދައުލަތުގެ ނަމުގައި މިހާރު ޤާނޫނު ނަންބަރު 3/2009 މާލިއްޔަތު ޤާނޫނު މި އިޞްލާޙު. މި އެއްވަނަ މާއްދާ އިނގޭތޯ. ދައުލަތުގެ ދަރަންޏަށް. 5 (ހ) ގެ ދަށުން މި އެއްވަނަ މާއްދާ. ދައުލަތުގެ ނަމުގައި ދިވެހި ސަރުކާރު، ނުވަތަ ދިވެހި ސަރުކާރު މެދުވެރިވެގެން ދައުލަތުގެ ކުންފުންޏަކަށް. އެހެންވީމާ، އަޅުގަނޑު މި ދަންނަވަނީ ދައުލަތުގެ ކުންފުންޏެއް ކޮން ގޮތަކަށްތޯއޭ މާނަ ކުރަނީ. އޮޑިޓަރ ޖެނަރަލްގެ ޤާނޫނުގައި އޮންނާނެ މަސްއޫލިއްޔަތު ތަކުގެ ތެރޭގައި ދައުލަތުގެ ކުންފުނިތަކަކީ ކުޑަކުޑަ ކިތަންމެ ކުޑަ މިންވަރެއްގެ ހިއްސާވާ ތަނެއް ވެސް ދައުލަތުގެ ހިއްސާވާތަނެއް ވެސް އެތަން އޮޑިޓު ކުރަންޖެހޭނޭ. އެހެންވީމާ، މާނަކުރެވެނީ ކިހިނެއްތޯއޭ. ތި ބޭފުޅުން މާނަ މި ޑުރާފްޓު ކޮށްފައިވާ ބޭފުޅާ. ދައުލަތުގެ ނަމުގައި ދިވެހި ސަރުކާރު ދައުލަތް ހިންގުމުގެ ހުރިހާ ބާރެއް އޮންނާނީ ރައީސުލްޖުމްހޫރިއްޔާ މުޙައްމަދު ނަޝީދު އެޑްމިނިސްޓްރޭޝަނާ ހަވާލުކޮށްފައި. އަޅުގަނޑުމެންނަކީ މި ތަނަށް ވަދެ ޤާނޫނު ހަދަން ތިބި ބައެއް. ޤާނޫނު ހެދުމާއި ހިންގުމާ ތަފާތު ވާނެ…. މިހާރު ހޮންޑާ އިންޖީނެއް މި ތަނަށް ގެނެސް ޔަންމާ އިންޖީނެއް ހަދާށޭ ބުނީމާ، އޭގައި ހޮންޑާ ފިސްޓަނެއް އަޅުވައިފިއްޔަކާ އެއެއް ނުހިނގާނެ. މިހާރު އެހެންވަނީ އެ ހުޅުވިފައި އޯޕަން މާކެޓު އިކޮނޮމީގެ ތެރެއަށް މި ވަންނަނީ. ވަންނައިރުގައި ވިސްނާ ނުލާ މި ކިޔޭ މާނަ. ދެން މި މާނައިގައި ހިފައިގެން އަޅުގަނޑުމެން ދަމަންޖެހޭނީ. މިސާލަކަށް ދައުލަތުގެ ކުންފުންޏެއް. އާދެ، ދައުލަތުގެ ކުންފުންޏެއް ދިރާގު. ދިރާގު ހިއްސާ މާކެޓަކަށް އަޅުގަނޑުމެންނަކަށް ނުވަދެވޭނެ. އެމެރިކާގައި ވެސް ވޯސް ސްޓްރީޓާއި މެއިން ސްޓްރީޓަކަށް ނުވަންނާނެ މީހުންނެއް. އެމެރިކާގެ ސްޓޮކް އެކްސްޗޭންޖަކަށް ސްޓޮކް މާކެޓަކަށް ނުވަންނާނެ މީސްމީހުންނެއް. އެ ތަނަކީ މިނިވަން ބައެއް. މުސްތަޤިއްލު ވަކި ބައެއް. ވަކި ޝަޚުޞެއް. އެހެންވީމާ، ވިސްނަން އެބަޖެހޭ އަހަރުމެން ހުވަދު އަތޮޅާ އައްޑު އަތޮޅާ ބަޣާވާތް ކުރި ދުވަސް ވަރެއް އެ އެއްޗެއްސެއް ނޫން މިއީ. މިހާރު މިޒަމާން ބަދަލުވެއްޖެ. މިހާރު ވިސްނަންޖެހޭނީ ތަންކޮޅެއް ފުން ސިކުނޑިއަކުން އަޅުގަނޑުމެން. ހަމަގައިމު ވެސް ދިވެހިރާއްޖެ އިން އެންމެ ގިނަ ޓެކުސް ދައްކާނެ އެއް ބޭފުޅަކަށް ވާނެ ވިލާ ކުންފުނި. ވިލާ ކުންފުނީގެ ސިމެންތި އާ މި އެއްޗެހި ވެސް މީގެ ތެރޭގައި ވެސް އެބަ އުޅޭ ސަރުކާރުން ކުރިން ހިއްސާވާ ޝެއަރ އާ އޭތި. އަދި ހަމަ ރޭއިންބޯ ކުންފުނިތައް ވެސް އެބަހުރި. މި ކުންފުނިތަކުގެ ހިންގުމަށް ދަތިވާނެ. ކަނޑައެޅިގެން އަޅުގަނޑަށް ދެންނެވޭނީ މިއީ ހަމަ ސީދާ ރޭވުމެއްގެ ދަށުން ހައިޖެކް ކުރަނީ އޭ އެޑްމިނިސްޓްރޭޝަން ދިވެހިރާއްޖޭގެ. އެއީ މުޙައްމަދު ނަޝީދަށް އޮންނާނީ ދިވެހިރާއްޖޭގެ ހިންގުން ރައްޔިތުންގެ ހަމަ ވޯޓަކުން މި އޮތީ އަޣުލަބިއްޔަތު ހޮވާފައި. ހިންގުން. ހިންގުން ހުއްޓުވަ އެއް ނުލެވޭނެ. އެއްވެސް ގޮތަކަށް ހިންގުން މި ދައުލަތް ހިންގުމުގެ ހުރި އެންމެހައި ބާރުތައް ކުރާ ދުވަހުން ދުވަހަށް ހިނގާ ނުހިނގާ ކަންކަން ބެލުމާ ހިންގުމުގެ މަސްއޫލިއްޔަތު އޮންނަ މުޙައްމަދު ނަޝީދާ ހަވާލުކޮށްފައި. ދެން، ހިންގުން ހުއްޓުވަން ވެއްޖެ ކަމަށް ވެއްޖިއްޔާ މި އޮތީ، އަޅުގަނޑު އެދޭ އެދުމެއް ފިނޭންސް މިނިސްޓްރީގެ އަރިހުން. އަޅުގަނޑުގެ އެދުމަކީ މި ކަމަށް ތި ފަރާތުން ދެއްވިދާނެތޯ ލަފަ އެއް. ރިޓަން ޑޮކިއުމަންޓެއްގެ ދަށުން ލަފައެއް އެރުވިދާނެތޯ މި ހާލަތަށް ސިޓުއޭޝަން މި އެނަލައިޒްކޮށްފައި ރިޕޯޓެއް އަޅުގަނޑު ބޭނުން. އެ ކޮންމެހެން ވެސް މިއާ އެޓޭޗުކޮށްފައި މަޖިލީހަށް ގެންދަން. ފްލޯރ އަށް ގެންދާއިރު. ތި ފަރާތުގެ ލަފަ އެއް. ރިކަމަންޑޭޝަނެއް. އެެހެންނޫނީ ހަމަ މި ސީދާ ދިވެހި ދައުލަތް ހައިޖެކު ކުރަނީ. މި އޮތީ ދައުލަތުގެ ނަމުގައި ދިވެހި ސަރުކާރު.

